
Ахыры 2-чи бетдеди.

Документле

ПРЕСС-КОНФЕРЕНЦИЯ

Билдириу

Акъыл

Келишим

МАГЪАНАЛЫ ТЕМА

- Ануар Ахматович, Россейде 
саулукъ сакълауну юсюнден 
муну аллындагъы  закон 18 жыл 
мындан алгъа къабыл кёрюлген-
ди. Жангы документни андан не 
башхалыгъы барды?

- Бек алгъа «Гражданланы са-
улукъларын сакълауну баш бо-
лумларыны юсюнден» Законнга 
жамауат уллу эс бургъанын,аны 
сюзюуге тири къатышханын да 
белгилерге сюеме. Документни 
2-чи окъулуууна хазырланыу  окъ-
уна беш айдан артыкъ заманны 
алгъанды. Законла чыгъарыуда 
алай биринчи  кере болады. Бу 
ишге 100-ден аслам эксперт къа-
тышханды. Аны ахыр вариантында 
жамауат организацияланы бла 
медиклени кёп предложениялары 
эсге алыннгандыла.

«Единая Россия» политика 
партияны КъМР-де регион по-
литсоветини секретары Руслан 
Жанимов тюнене журналистле 
бла тюбешгенди. Жыйылыуда 
сёз РФ-ни Къырал Думасыны 
6-чы чакъырылыууну депутат-
ларын айырыуну итогларыны 
юсюнден баргъанды.

Журналистлени сорууларына 
жууапла берирден алгъа Руслан 
Мухамедович айырыуланы юсле-
ринден кесини оюмун айтханды. 
«Биз къыралыбыз келир беш жыл-
ны ичинде къаллай жол бла бар-
лыгъын  сайлагъанбыз», - дегенди.

Ал тергеулеге кёре уа, къол кё-
тюргенлени жартысы тенгли бири 
(49,25 процент) «Единая Росси-
ягъа»  тутхучлулукъ этгендиле. 
Алай бла партияны Думада 238 
жери боллукъду. «Биз конститу-
ция кёпчюлюкню тас этгенибиз  
партияны   даражасы тюшгенине 
шагъатлыкъ этеди, дейдиле кё-
пле.   Алай ол тюз оюм тюйюлдю. 
Партиягъа быйыл жаланда он жыл 
толгъанды, биз ишибизни энди 
башлагъанбыз дерге да боллукъ-
ду», - дегенди Руслан Жанимов.

Къырал Думагъа, алгъынча, 
тёрт партия киргенин    эсгерте, ол:  
«Хорлагъаныбыз - адамла бизге 
ийнаннганларыны шагъатыды. 
Биз  керти ишле бла белгили эт-
генбиз кесибизни –  жашауну битеу 
сфералары бла байламлы партия 
проектле бардыла, ол санда сабий 
садла, физкультура арала ишле-
тиу, жолланы тап халгъа келтириу 
эм башхала», - дегенди.

Къабарты-Малкъарны юсюнден 

Саулукъ сакълау

Тюрлю-тюрлю 
амалланы хайырлана

Жыл сайын сабийлеге Мантуну дарманын саладыла, анга 
кёре сабий туберкулёздан аурургъа боллугъун бла болмаз-
лыгъын врач айтады. Терк-терк респираторный ауруула-
дан къыйналгъан балачыкъла, иммунитетлери къарыусуз 
болгъанла, жарлы юйюрледе жашагъанла туберкулёздан 
аурургъа боллукъ къауумгъа киредиле. 

Аланы саулукъларын кючлендирир ючюн, «Звёздочка» 
санаторийде кёп онгла бардыла. Бу багъыу учрежденияны 
бёлюмюню таматасы Дана Тхакахова айтханнга кёре, ала-
да, дарманладан сора да, физиотерапияны, электрофо-
резни, багъыу физкультураны, массажны, витаминлери 
болгъан ашарыкъланы, психотерапияны хайырланадыла.

Жарсыугъа, арт жыллада уллуланы, сабийлени арала-
рында да туберкулёздан ауругъанланы саны ёсюп барады. 
Дана Тхакахованы оюмуна кёре, ата-анала сабийлерини 
саулукъларына заманында эс бурсала, болумну къыйын 
халгъа жетдирмей, тюзетирге боллукъду.

БАЙСЫЛАНЫ Марзият.

Бу кюнледе Нальчикде  «Пра-

вое делону» Къабарты-Мал-

къарда бёлюмю, республикада 

болгъан жамауат биригиуле, 

миллет культура арала-битеу да 

16 организация- бирге ишлеуню 

юсюнден келишимлеге къол 

салгъандыла. Анга аталгъан 

жыйылыуда башында сагъы-

нылгъан партияны жер-жерли 

кесегини башчысы Мухамед 

Тлехугов республикабызны къо-

лайлы этер, айнытыр ючюн, 

биригиулюк керек болгъанын, 

бу партия ма ол жолну сайлагъ-

анын белгилегенди. 

Ма лкъар ха лкъны «А лан» 

жамауат организациясыны баш-

чысы Беппайланы Суфиян а  

бюгюннгю иш  партияны ниетин 

кёргюзтюп тургъанын чертгенди 

эмда миллетле аралы халлада 

асламыракъ эс бурулурун сюй-

генин билдиргенди.«Халкъланы 

араларында бир тюрлю дау, гу-

рушха болмаз ючюн,  шуёхлукъ-

ну пропагандалаугъа, бютюнда 

бек жаш тёлюню арасында, баш 

магъана берирге керекди»,- деп 

къошханды ол. 

Беппай улуну ол сёзлерине 

жууап эте, регион бёлюмню 

башчысы партия республика-

да  мамырлыкъ, бир бирни 

ангылаулукъ болур жанына 

бурлугъуна ышандыргъанды. 

«Бизни гитче республикабызда 

адамны не миллетине, не тутхан 

динине кёре айырыу болмазгъа 

керекди»,-дегенди.

КъМР-ни Предприниматель-

лерини союзуну  председатели  

Валерий Куршев  республиканы 

экономикасы бла байламлы бир 

къауум проблемаланы кётюрген-

ди. Бизнес айныр ючюн, ыра-

хатлыкъ керек болгъанын черт-

генди. «Къарачыгъыз, туризм 

Бек башы-Къабарты-Малкъар-
да айырыула къуралыулу, ачыкъ 
халда, бир тюрлю къаугъа чыкъ-
май бардырылгъандыла. Айы-
рыула аллы кампания да тири 
баргъанды, партияланы асламы-
сыны кючлю регион тизмелери 
болгъандыла. Кандидатла граж-
дан жууаплылыкъны сезип, за-
кондан таймагъанларына, адеп-
къылыкъны бузмагъанларына 
мен бек къууаннганма. Север 
Кавказда политиклени адепли, 
жууаплы болуулары артыкъда 
магъаналыды.

КъМР-де «Единая Россия» 
жанлы болуп къол кётюргенле-
ни саны РФ-ни регионларыны 
араларында уллуладан бириди. 
Ол а республиканы ха лкъы 
федеральный ара  регион бла 
байламлы салгъан борчланы, 
муратланы да жаратханын, Къа-
барты-Малкъарда бола т ур-
гъан тюрлениулени да къабыл 
кёргенин кёргюзтеди. Бизни 

Арсен КАНОКОВ: 

Айырыучуларыбыз 
республикабызда тюрлениулени 
къабыл кёредиле

республика арт бир ненча 
жылны ичинде экономика 
эм социальный жаны бла да 
реформала  бла айырмалы 
болгъанды. Бюджетни дота-
циясы беш жылгъа иги кесек-
ге азайгъанды, бирикдирил-
ген бюджетни файдалары 
ёсгендиле, республиканы 
битеулю регион продукту 73 
миллиард сомгъа  жетгенди, 
баш капиталгъа салыннган 
инвестицияланы ёлчеми кё-
бейгенди.

Жаланда былтыр социаль-
ный эм культура объектледен 
37-си  хайырланылыргъа 
берилгенди. Саулукъ сакъла-
уну, билим бериуню,илмуну, 
культ ураны бла  спортну 
ырысхы-техника базаларын 
кючлендириуге бюджетден 

тышында, ол санда бизнес бла 
бирге ишлеуню хайырындан, 
иги кесек ахча бёлюннгенди.  
Къысхасы, бек кёп иш этилген-
ди, алай жууукъ заманлада та-
мамланылыргъа керекли ишле 
андан да кёпдюле.

Айырыулада партия  полити-
ка даражасына тийишли бол-
гъанды. «Единая Россияны» 
КъМР-де хорламына Халкъ 
фронтну жайда бардырылгъан  
праймеризлери да себеплик 
этгендиле. Бизде аланы кези-
улеринде депутатлагъа кан-
дидатла сайланнганлары бла 
къалмай, магъаналы жамауат 
ушакълагъа айланнган эдиле. 
Аны себепли 4-чю декабрь-
де айырыучуларыбыз, сайлау 
этерге жетгенде, арсарлы бола 
турмагъандыла.

КъМР-ни Президентини бла 
Правительствосуну 

пресс-службасы.

Адамланы саулукъларын 
сакълауну эм башха салып

Ноябрьни ахырында Дмитрий Медведев «РФ-де гражданланы 
саулукъларын сакълауну баш болумларыны юсюнден» феде-
ральный законнга къол салгъанды. Анда медицина болушлукъ 
бериуню жорукълары, къыралны битеу жеринде да толтурургъа 
борчлу этилген стандартлары да шарт тохташдырылгъандыла. 

Биринчи медико-санитар эмда терк болушлукъ бериу жаны бла 
ишлени къурауну борчу шёндю муниципальный къуралыуланы 
боюнларына салыныпды. Закон кючюне кирсе уа, ол РФ-ни субъ-
ектлерине берилликди. Ма аны юсюнденди бизни КъМР-ни Пар-
ламентини Председатели Чеченланы Ануар бла ушагъыбыз.

Законда медицина болушлукъну 
хакъсыз тюрлюлери шарт тох-
ташдырылыпдыла. Ол тизмеге 
медико-санитар, энчи, бийик тех-
нологиялы, терк эмда болжалгъа 
салынмазлыкъ болушлукъ эмда 
бюгюнлюкде саусузгъа хакъсыз 
этилген  жумушла да киредиле. 
Бир-бир аурууладан ауругъанла-
ны санаторийледе, курортлада 
хакъсыз солутуу, багъыу кёргюз-
тюледи. Къыйын саусузлагъа 
медицина учреждениялада хакъ-
сыз паллиатив (себеплик этиу) 
болушлукъ да законда биринчи 
кере бегейтиледи. Кюндюзгю 
эмда башха стационарлада, терк 
болушлукъ бергенде да бек ке-
рекли дарманладан къайсылары 
хакъсыз болгъанлары да шарт 
тохташдырылыпды.

Врачны бла саусузну арасында 
халлада, багъыуну качествосун 
игилендириуде да алгъа атлам 
этилгенди. Энди медицина органи-
зация саусузну страховать этерге 
борчлуду, врач,  тапсыз багъып, 
адамны саулугъуна заран сала 
эсе, ол ахча тёлейди. 

Жалынчакъсыз экспертизаны 
юсюнден да айтылады. Врачны 
бла саусузну араларында даулаш 
чыкъса, ала экиси да медицина 
организациягъа эмда регионну 
башчыларына да бойсунмагъан 
профессионалланы оюмларын 
сураргъа боллукъдула.

-  Закон саулукъ сакълауда 
власть органланы полномочи-
яларын да тохташдырады. Аны 
юсюнден да айтсагъыз эди.

- Федеральный органланы оноу-
ларына  энчи къыйын болумланы 
кезиулеринде адамланы къутха-
рыуну мадарларын этиу, медици-
на сылтаула бла халкъны башха 
жерлеге кёчюрюуню къурау, алчы 
медицина технологияланы юсле-
ринден билиу эмда аланы ишге 
синдириу да киредиле.

«Биз керти ишле бла 
белгили этгенбиз кесибизни»

айтханда уа, айырыучуланы 81,9 
проценти «Единая Россия» ючюн 
къол кётюргендиле. «Партияны 
тизмесине Президентибиз Арсен 
Каноков башчылыкъ этгени да 
болушханды бизге хорларгъа. Ол а 
республикада жашагъанла власть 
органла тамамлагъан ишлеге тут-
хучлулукъ этгенлерини белгисиди. 

Бюгюнлюкде Къабарты-Мал-
къар башха субъектледен эсе  
иги айныйды. Кесигиз   сагъыш 
этчигиз, алгъын жыллада дота-
циялыгъыбыз 70 процентден да 
аслам эди, энди уа 40 процентге 
дери тюшгенди. Келир жыллада 
уа власть органла аны ахырда 
кетерирге борч салгъандыла. 
Ол а бизни къолайлыгъыбызны 
юсюнден айтады. Айырыула да  
республиканы андан ары айныууна 
себеплик этеригине ышанама», - 
дегенди. 

Журналистле Къабарты-Мал-
къардан Къырал Думагъа айы-
рылгъан депутатланы програм-
малары бармыдыла, ала къаллай 
законопроектле хазырлагъандыла 
деп соргъандыла. Руслан Жани-
мов алыкъа законланы сюзюуню 
юсюнден айтыргъа эртте болгъа-
нын чертгенди. «Болсада депутат-
ларыбыз Геккиланы Заур,  Адальби 
Шхагошев эм Юрий Васильев 
биринчи кюнден да «Единая Рос-
сияны» фракциясыны ишине тири 
къатышыргъа хазырдыла», - деп 
къошханды. 

Айырыуладан сора партия про-
ектле андан ары бардырыллыкъ-
мыдыла деп да сорулгъанды. Рус-
лан Мухамедович республикада 
тёрт физкультура-саулукъ сакълау 

ара ишлениригин, шахарда кёп 
къатлы юйлени арбазларын та-
пландырыу иш андан ары  барды-
рыллыгъын чертгенди.

Дагъыда Къырал Думагъа къай-
тып бирле сайланып турмай, прай-
меризге къатышхан жаш адамла 
депутатлагъа нек кёргюзтюлме-
гендиле деген соруу да болгъанды. 
Руслан Жанимов ала алгъадан 
муниципальный, республикалы 
даражада депутатлагъа кёргюз-
тюлюрге боллукъларын белгиле-
генди. «Биринчиден, ала сынам 
жыяргъа керекдиле. Кеслерини 
фахмуларын, билимлерин кёр-
гюзтген жаш адамла тас болуп 
къаллыкъ тюйюлдюле», - дегенди.

Кавказда айырыулагъа къа-
тышханланы саны 90 процентге 
жетгенин, алай Россейни башха 
федеральный округларында уа 
айырыучула тири болмагъанла-
рын белгилеп, аны сылтауу неде 
болгъанын да билирге сюйгендиле 
журналистле. «Бизде айырыучула 
не заманда да тири болгъандыла, 
ол тёреге айланнган да болур. 

Алай арт заманда Кавказ Россей-
ге неге керекди, алагъа ахчабызны 
къоратханыбызны тохтатыргъа 
керекбиз деген хапарла кёп жю-
рюйдюле. Айырыула уа кавказлы-
ла къыралыбызгъа тутхучлулукъ 
этгенлерин, анда болгъан битеу 
башламчылыкъла жанлы болгъа-
ныбызны кёргюзтгендиле», - деген-
ди политсоветни башчысы. 

Тюбешиуде дагъыда башха со-
руула болгъандыла. Руслан Жани-
мов алагъа да тынгылы жууапла 
бергенди. 

ТИКАЛАНЫ Фатима.

Жазылыу-2012

Бизни индексибиз - 51532

 Хурметли окъуучула!  
Сиз республикабызда бола тургъан ишлени юслеринден толу 

хапар алыргъа сюе эсегиз;
сиз ёз халкъыгъызны адамы болгъаныгъызны дайым сезгенлей 

турургъа кюсей эсегиз;
сиз малкъарлыланы тарыхларыны, культураларыны, тёрелерини 

эмда адетлерини, аланы бюгюннгю жашауларыны, жетишимлерини 
эмда проблемаларыны юсюнден кёбюрек билирге итине эсегиз, 
- 

«ЗАМАН» ГАЗЕТГЕ ЖАЗЫЛЫГЪЫЗ.
Аны бетлеринде сиз кёп сейирлик затла табарыкъсыз, о л хар 

юйюрге да керек болгъанына тюшюнюрюксюз.
«Заман» газетни редколлегиясы.

«Заман» газетни - хар таулу юйюрге

Тапландырыу

Нальчик жарыкъдан-
жарыкъ болады

2012 жылда муниципальный целевой программагъа кёре, 
Нальчикде Кабардинская, Идаров, Толстой, Канукоев, Будаев 
атлы орамлада, Акъ- Суу (Жабоев атлы орамда) бла Хасания 
(межгитни тийресинде) элледе эшикде жарыкъ берген он ки-
лометр узунлугъу болгъан ызла бла 680 светодиод чыракъла 
салынырыкъдыла. Андан сора да, онбир минг эски чыракъ-
ланы энергияны аз къоратханлагъа алышындырлыкъдыла.

Ахыр эки жылда ара шахарда Ленин атлы проспектде, со-
луу паркда, М. Вовчек бла Тарчоков атлы орамлада, Кенжеде 
Подгорная эм Набережная орамлада кече жарыкъ берген 
ызланы жангыртыу бла байламлы аслам жумуш тамам-
ланнганды. Захаров эм Суворов атлы орамлада да аллай 
ишле бошала турадыла. Битеу да бирге 557 жангы чыракъ 
орнатылгъанды. 

Ол муратлагъа 2011 жылда 39 миллион сом къоратылгъан-
ды. Алай бла былтыр тогъуз айгъа энергияны аз къоратхан 
чыракъланы салгъандан сора 700 минг сомдан аслам эко-
номия болгъанды.

Анна ДЕМИДОВА.
Нальчик шахарны жер-жерли администрациясыны 

пресс-службасы.

КТО кетерилгенди
Черек муниципальный районну Герпегеж элини тийресин-

де криминоген болум игиленнгени бла байламлы КъМР-ни 

Оператив штабыны таматасы генерал-майор С.Л. Кменный 

анда юсюбюздеги жылда 27-чи февральда кийирилген КТО-

ну кетериуню юсюнден оноу этгенди. 

Оператив штаб республикада жашагъанлагъа болумну 

кезиуюнде тёзюмлюле болуп, право сакълау органланы ке-

лечилерине бандит къауумланы болгъан жерлерин билдирип 

тургъанлары ючюн ыспас этеди. Халкъдан келген инфор-

мация кёп террор ишлени болдурмаугъа себеплик этгенди, 

адамланы жашауларын сакълагъанды.

КъМР-ни Оператив штабы.

Кадрла 

Бек керекли ызла 
тохташдырылгъандыла

КъМР-ни Экономиканы айнытыу эм сатыу-алыу мини-
стерствосуну Тыш байламлыкъла жюрютюу жаны бла 
департаментини консультанты Заират Шогенова билдир-
геннге кёре, Къабарты-Малкъарны башчылыкъ этген 
кадрланы хазырлау жаны бла регион комиссиясы келир 
жыллада экономиканы бюджет кесегин эм жашау журт-
коммунальный мюлкню жангыртыргъа, энергияны аз къо-
ратхан технологияланы кийирирге, предпринимательствону 
бла инновация производстволаны айнытыргъа, саулукъ 
сакълау эм билим бериу бла байламлы программаланы 
жашауда бардырыргъа муратлыды. Республикада бу сфе-
ралада къыралны планын толтурур ючюн а, алагъа кёре 
кадрла хазырларгъа керекди. 

КъМР-ни Финансла министерствосу 24 адамны окъутуугъа 
568 458 минг сом бёлгенди. Юч специалист да квалифика-
цияны ёсдюрюу программа бла РФ-ни Президентинде Халкъ 
мюлк эм къырал къуллукъну къырал академиясында хазыр-
ланыуну ётерикдиле. 44 специалист а жылны ахырына дери 
Академияны Дондагъы Ростовда орналгъан филиалында 
окъурукъдула. 

Элеонора КАРАШАЕВА.
 КъМР-ни Экономиканы айнытыу эм сатыу-алыу

министерствосуну пресс-службасы.

Биригиулюк - 
ол игиди

бла иш къалай болуп турады. 

Боевиклени бир ненча  аман-

лыкъ ишлери аны ойгъандыла»,-

дегенди.

«Адыгэ Хасэ» жамауат органи-

зацияны советини члени  Елена 

Шогенова уа жаш тёлюню ара-

сында ишсизлик уллу проблема 

болгъанына аслам эс бургъан-

ды. Къабарты-Малкъарда  са-

бий фондну таматасы Светлана 

Умова, Мухамед Тлехугов сабий 

фонд бла байламлыкъ жюрют-

генли юч жылдан атлагъанын 

билдиргенди. Ол «Хар кёп са-

бийли юйюрге – ийнек», «ДЦП 

ауруулары болгъан сабийлени 

- Къытайда багъыу» деген про-

ектлеге да тири къатышханын, 

кёп ахча да бергенин айтханды. 

Партияда жандауурлукъну со-

юзу къуралса иги боллукъ эди, 

дегенди. 

- Болушлукъ керекли, кеслери 

алларына къыйын болумдан 

чыгъалмазлыкъ юйюрле бар-

дыла. Бюгюнлюкде биз алагъа 

кёз-къулакъ болмасакъ, болуш-

масакъ, алада сабийле  къаты 

жюрекли, кеслеринден сора, 

башханы  сюймеген, огъурсуз 

адамла болуп ёсерикдиле. Ала 

артда ач, жаланнгач болгъан-

ларын кёре билмегенибизни 

кечерик тюйюлдюле бизге,-деп 

къошханды дагъыда Светлана 

Умова.

Ол кюн келишимлеге къол 

салгъанла дагъыда кёп пробле-

маланы кётюргендиле, аладан 

къутулууну амалларыны юсле-

ринден да сёлешгендиле. Бир 

жылдан а, биягъы тюбешип, 

озгъан заманны ичинде бирге 

этилген ишлени  итогларын 

чыгъарыргъа оноулашхандыла.

ХОЛАЛАНЫ Марзият.

Форум

Проектлени къыйматлары 
ачыкъланады

Тюнене Нальчикде Север Кавказны 2-чи инновациялы 
форуму ачылгъанды эм юч кюнню ичинде ишлерикди. 
Аны КъМР-ни Правительствосуну болушлугъу бла РАН-ны 
Къабарты-Малкъардагъы илму арасы бла «Телемеханика» 
ОАО-ну технопаркы къурагъандыла. 

Форумну бардырыуну баш мураты - регионну илму-тех-
ника жетишимлерин жашауда бардырыу, шёндюгюлю 
технологияланы кийириу, инновациялы процессле бла 
кюрешген субъектлени араларында байламлыкъла тох-
ташдырыуду. 

Технопаркны таматасы Аслан Битоков билдиргеннге 
кёре, форумну чеклеринде илмуда бла бизнесде бол-
гъан жетишимлени тюрлю-тюрлю ярмарка-кёрмючю да 
бардырыллыкъды.  Инновациялы проектлени жашауда 
бардыргъан предприятияланы таматалары уа «тёгерек 
столла» бардырадыла. «Жаш тёлю площадкалада» уа 
жаш адамланы проектлерине аталгъан мастер-классла 
ётедиле. 

Тамбла форум кесини ишин андан ары бардырлыкъды.

ТАППАСХАНЛАНЫ Аминат.



2 2011 жыл, 7-чи декабрь

Ахыры. Аллы 1-чи бетдеди.

Документле

Аладан сора да,  медицина бо-

лушлукъ, медицина изделияла 

качестволу эмда къоркъуусуз бо-

лурларына контроль этиу да феде-

ральный араны полномочиялары-

ды. Законда  субъектлени къырал 

власть органларына берилген 

полномочияла да тохташдырыла-

дыла, ол санда дарманла жараш-

дырыу ишни бир-бир тюрлюлерине 

лицензияла бериу (дарманланы 

оптом сатыу бла кюрешген органи-

зацияланы эмда толтуруучу власть-

ны федеральный органларына, 

илмуланы къырал академияларына 

бойсуннган аптека организацияла-

ны айтмай); медицина организаци-

яланы медицина ишлерин къурау 

(толтуруучу властьны федеральный 

органларына, илмуланы къырал 

академияларына бойсуннган ме-

дицина организацияланы айтмай); 

наркотиклери,психотроп затлары 

болгъан дарманланы жюрютюуге 

контроль этиу.

Документде дагъыда аз тюбеучю 

аурууладан ауругъанланы дар-

манла бла регион бюджетни ахча-

ларына жалчытыргъа кереклиси 

«Россей Федерацияны гражданларыны айырыу эркинликлерини эмда референдумгъа 
къатышыргъа эркинликлерини баш гарантияларыны юслеринден» Федеральный законну 
24-чю статьясыны 4-чю пунктуна, «Къабарты-Малкъар Республикада территориялы айырыу 
комиссияланы юслеринден» Къабарты-Малкъар Республиканы Законуну 1-чи статьясыны 
4-чю кесегине тийишлиликде эмда  Черек муниципальный районну Аушигер,Огъары 
Жемтала,Жемтала эл поселенияларыны жер-жерли самоуправленияларыны Советле-
рини тилеклери бла Къабарты-Малкъар Республиканы Айырыу комиссиясы бегим этеди:

  1.Черек муниципальный районну Аушигер,Огъары Жемтала,Жемтала эл поселенияла 
муниципальный къуралыуларыны айырыу комиссияларыны полномочияларын Черек 
территориялы айырыу комиссияны боюнуна салыргъа.

  2.Бу бегимни асламлы информация органлада басмаларгъа эмда Къабарты-Малкъар 
Республиканы Айырыу комиссиясыны Интернет сайтына салыргъа.

Чегем муниципальный районну Чегем шахар поселение, Огъары 
Чегем, Звёздный, Лячинкъая, Нартан, Тёбен Чегем, Хушто-Сырт, 

Экинчи Чегем, Шалушка, Яникой эл поселенияла
муниципальный къуралыуларыны айырыу комиссияларыны 
полномочияларын Чегем территориялы айырыу комиссияны 

боюнуна салыуну юсюнден

Къабарты-Малкъар Республиканы Айырыу комиссиясыны

Б Е Г И М И
2011 жылда 3-чю декабрьде     Нальчик ш.        №17/3-5

«Россей Федерацияны гражданларыны айырыу эркинликлерини эмда референдум-
гъа къатышыргъа эркинликлерини баш гарантияларыны юслеринден» Федеральный 
законну 24-чю статьясыны 4-чю пунктуна, «Къабарты-Малкъар Республикада террито-
риялы айырыу комиссияланы юслеринден» Къабарты-Малкъар Республиканы Законуну 
1-чи статьясыны 4-чю кесегине тийишлиликде эмда Нальчик шахар округну жер-жерли 
самоуправлениясыны Советини тилеги бла Къабарты-Малкъар Республиканы Айырыу 
комиссиясы бегим этеди:

  1.Нальчик шахар округну айырыу комиссиясыны полномочияларын Нальчик шахар  
территориялы  айырыу комиссиясыны боюнуна  салыргъа.

  2.Бу бегимни асламлы информация органлада басмаларгъа эмда Къабарты-Мал-
къар Республиканы Айырыу комиссиясыны Интернет сайтына салыргъа.

«Россей Федерацияны гражданларыны айырыу эркинликлерини эмда референдум-
гъа къатышыргъа эркинликлерини баш гарантияларыны юслеринден» Федеральный 
законну 24-чю статьясыны 4-чю пунктуна, «Къабарты-Малкъар Республикада тер-
риториялы айырыу комиссияланы юслеринден» Къабарты-Малкъар Республиканы 
Законуну 1-чи статьясыны 4-чю кесегине тийишлиликде эмда Бахсан шахар округну 
жер-жерли самоуправлениясыны Советини тилеги бла Къабарты-Малкъар Республи-
каны Айырыу комиссиясы бегим этеди:

  1.Бахсан шахар округну айырыу комиссиясыны полномочияларын Бахсан шахар  
территориялы  айырыу комиссиясыны боюнуна  салыргъа.

  2.Бу бегимни асламлы информация органлада басмаларгъа эмда Къабарты-
Малкъар Республиканы Айырыу комиссиясыны Интернет сайтына салыргъа.

Къабарты-Малкъар Республиканы Айырыу комиссиясыны кенгешге къатышыргъа 
эркинлиги болгъан эмда «Россей Федерацияны Коммунист партиясы» политика парти-
яны Къабарты-Малкъар республикалы бёлюмюню кёргюзтюую бла салыннган члени 
В.Х.Темиржановну полномочияларын болжалдан алгъа тохтатыуну юсюнден эмда 
Къабарты-Малкъар Республиканы Айырыу комиссиясыны кенгешге къатышыргъа эркин-
лиги болгъан членине «Россей Федерацияны Коммунист партиясы» политика партияны 
Къабарты-Малкъар республикалы бёлюмюню кёргюзтюую бла жангы адамны салыуну 

Адамланы саулукъларын сакълауну эм башха салып

Черек муниципальный районну Аушигер, Огъары Жемтала, 
Жемтала эл поселенияла муниципальный къуралыуларыны 

айырыу комиссияларыны полномочияларын Черек 
территориялы айырыу комиссияны боюнуна салыуну юсюнден

  Къабарты-Малкъар Республиканы Айырыу комиссиясыны

Б Е Г И М И
2011 жылда 3-чю декабрьде     Нальчик ш.        №17/2-5

Айырыу комиссияны  Председатели              В.М.ГЕШЕВ
Айырыу комиссияны Секретары                    АТМЫРЗАЛАНЫ И.А.

 «Россей Федерацияны гражданларыны айырыу эркинликлерини эмда референдумгъа 
къатышыргъа эркинликлерини баш гарантияларыны юслеринден» Федеральный закон-
ну 24-чю статьясыны 4-чю пунктуна, «Къабарты-Малкъар Республикада территориялы 
айырыу комиссияланы юслеринден» Къабарты-Малкъар Республиканы Законуну 1-чи 
статьясыны 4-чю кесегине тийишлиликде эмда  Чегем муниципальный районну Чегем 
шахар поселениясыны,Огъары Чегем,Звездный, Лячинкъая, Нартан,Тёбен Чегем, Хушто-
Сырт,Экинчи Чегем,Шалушка,Яникой эл поселенияларыны жер-жерли самоуправленияла-
рыны Советлерини тилеклери бла Къабарты-Малкъар Республиканы Айырыу комиссиясы 
бегим этеди:

  1.Чегем муниципальный районну Чегем шахар поселение, Огъары Чегем, Звёздный, 
Лячинкъая, Нартан, Тёбен Чегем, Хушто-Сырт,Экинчи Чегем, Шалушка, Яникой эл посе-
ленияла муниципальный къуралыуларыны айырыу комиссияларыны полномочияларын 
Чегем территориялы айырыу комиссияны боюнуна салыргъа.

  2.Бу бегимни асламлы информация органлада басмаларгъа эмда Къабарты-Малкъар 
Республиканы Айырыу комиссиясыны Интернет сайтына салыргъа.

Нальчик шахар округну айырыу комиссиясыны полномочияларын 
Нальчик шахар  территориялы  айырыу комиссиясыны боюнуна 

салыуну юсюнден

Къабарты-Малкъар Республиканы Айырыу комиссиясыны

Б Е Г И М И
2011 жылда 3-чю декабрьде     Нальчик ш.        №17/4-5

 Бахсан шахар округну айырыу комиссиясыны полномочияларын 
Бахсан шахар  территориялы  айырыу комиссиясыны боюнуна 

салыуну юсюнден

  Къабарты-Малкъар Республиканы Айырыу комиссиясыны

Б Е Г И М И
2011 жылда 3-чю декабрьде     Нальчик ш.        №17/5-5

Айырыу комиссияны  Председатели                           В.М.ГЕШЕВ
Айырыу комиссияны Секретары                                 АТМЫРЗАЛАНЫ И.А.

Айырыу комиссияны  Председатели                          В.М.ГЕШЕВ
Айырыу комиссияны Секретары                                 АТМЫРЗАЛАНЫ И.А.

Айырыу комиссияны  Председатели                           В.М.ГЕШЕВ
Айырыу комиссияны Секретары                                 АТМЫРЗАЛАНЫ И.А.

  Къабарты-Малкъар Республиканы Айырыу комиссиясыны 
кенгешге къатышыргъа эркинлиги болгъан эмда «Россей 
Федерацияны Коммунист партиясы» политика партияны 

Къабарты-Малкъар республикалы бёлюмюню кёргюзтюую бла 
салыннган членини юсюнден

Къабарты-Малкъар Республиканы Айырыу комиссиясыны

Б Е Г И М И
2011 жылда 3-чю декабрьде     Нальчик ш.        №17/6-5

Айырыу комиссияны  Председатели                   В.М.ГЕШЕВ
Айырыу комиссияны Секретары                          АТМЫРЗАЛАНЫ И.А.

«Россей Федерацияны гражданларыны айырыу эркинликлерини эмда референдум-
гъа къатышыргъа эркинликлерини баш гарантияларыны юслеринден» Федеральный 
законну 24-чю статьясыны 4-чю пунктуна, «Къабарты-Малкъар Республикада террито-
риялы айырыу комиссияланы юслеринден» Къабарты-Малкъар Республиканы Законуну 
1-чи статьясыны 4-чю кесегине тийишлиликде эмда Лескен муниципальный районну 
Анзорей,Аргудан,Огъары Лескен,Экинчи Лескен,Ерокко,Озрек,Ташлы-Тала,Урух,Хатуей 
эл поселенияларыны жер-жерли самоуправленияларыны Советлерини тилеклери бла 
Къабарты-Малкъар Республиканы Айырыу комиссиясы бегим этеди:

  1.Лескен муниципальный районну Анзорей, Аргудан,Огъары Лескен, Экинчи Лескен, 
Ерокко, Озрек,Ташлы-Тала, Урух, Хатуей эл поселенияла муниципальный къуралыуларыны 
айырыу комиссияларыны полномочияларын Лескен территориялы айырыу комиссияны 
бойнуна салыргъа.

  2.Бу бегимни асламлы информация органлада басмаларгъа эмда Къабарты-Малкъар 
Республиканы Айырыу комиссиясыны Интернет сайтына салыргъа.

Лескен муниципальный районну Анзорей, Аргудан, Огъары 
Лескен, Экинчи Лескен, Ерокко, Озрек,Ташлы-Тала, Урух, Хатуей  

эл поселенияла муниципальный къуралыуларыны айырыу 
комиссияларыны полномочияларын Лескен территориялы 

айырыу комиссияны бойнуна салыуну юсюнден
Къабарты-Малкъар Республиканы Айырыу комиссиясыны

Б Е Г И М И
2011 жылда 3-чю декабрьде     Нальчик ш.        №17/7-5

«Россей Федерацияны гражданларыны айырыу эркинликлерини эмда референдум-
гъа къатышыргъа эркинликлерини баш гарантияларыны юслеринден» Федеральный 
законну 24-чю статьясыны 4-чю пунктуна, «Къабарты-Малкъар Республикада террито-
риялы айырыу комиссияланы юслеринден» Къабарты-Малкъар Республиканы Законуну 
1-чи статьясыны 4-чю кесегине тийишлиликде эмда Урван муниципальный районну 
Нарткъала шахар поселениясыны, Герменчик, Кахун, Морзох,Тёбен Черек, Псыгансу, 
Псыкод, Псынабо, Эски Черек, Урван, Чёрная Речка, Шитхала эл поселенияларыны 
жер-жерли самоуправленияларыны Советлерини тилеклери бла Къабарты-Малкъар 
Республиканы Айырыу комиссиясы бегим этеди:

  1.Урван муниципальный районну Нарткъала шахар поселение,Герменчик,Кахун,Мо
рзох,ТёбенЧерек,Псыгансу,Псыкод,Псынабо,Эски Черек,Урван, Черная Речка, Шитхала 
эл поселенияла муниципальный къуралыуларыны айырыу комиссияларыны полномо-
чияларын Урван  территориялы айырыу комиссияны боюнуна салыргъа.

  2.Бу бегимни асламлы информация органлада басмаларгъа эмда Къабарты-Мал-
къар Республиканы Айырыу комиссиясыны Интернет сайтына салыргъа.

Айырыу комиссияны  Председатели                            В.М.ГЕШЕВ
Айырыу комиссияны Секретары                                  АТМЫРЗАЛАНЫ И.А.

  Урван муниципальный районну Нарткъала шахар поселение, 
Герменчик,Кахун, Морзох, Тёбен Черек, Псыгансу, Псыкод, Псы-
набо, Эски Черек, Урван, Чёрная Речка, Шитхала эл поселенияла 

муниципальный къуралыуларыны айырыу комиссияларыны 
полномочияларын Урван  территориялы айырыу комиссияны 

боюнуна салыуну юсюнден

Къабарты-Малкъар Республиканы Айырыу комиссиясыны
Б Е Г И М И

2011 жылда 3-чю декабрьде     Нальчик ш.        №17/8-5

Айырыу комиссияны  Председатели                          В.М.ГЕШЕВ
Айырыу комиссияны Секретары                                 АТМЫРЗАЛАНЫ И.А.

 Къабарты-Малкъар Республиканы Айырыу комиссиясыны кенгешге къа-
тышыргъа эркинлиги болгъан членин салыуну юсюнден «Яблоко» россейли 
бирикген демократия партия» политика партияны Къабарты-Малкъар регион 
бёлюмю  Къабарты-Малкъар Республиканы Айырыу комиссиясына берген 
документлеге къарап эмда «Россей Федерацияны Федеральный Жыйы-
лыууну Къырал Думасына депутатланы айырыуну юсюнден» 2005жылда 
18-чи майда чыгъарылгъан 51-ФЗ номерли Федеральный законну 22-чи 
статьясына тийишлиликде Къабарты-Малкъар Республиканы Айырыу ко-
миссиясы бегим этеди:

1.«Яблоко» россейли бирикген демократия партия» политика партияны 
Къабарты-Малкъар регион бёлюмюню регион советини Къабарты-Малкъар 
Республиканы Айырыу комиссиясыны кенгешге къатышыргъа эркинлиги 
болгъан членине Бабаланы Беляканы жашы Магометни салыуну юсюнден 
2011 жылда 30-чу ноябрьде чыгъарылгъан  оноуун эсге алыргъа.

 2.Бабаланы Беляканы жашы Магометге Къабарты-Малкъар Республиканы 
Айырыу комиссиясыны кенгешге къатышыргъа эркинлиги болгъан членини 
удостоверениясын берирге.

3.Бу бегимни асламлы информация органлада басмаларгъа эмда Къа-
барты-Малкъар Республиканы Айырыу комиссиясыны Интернет сайтына 
салыргъа.

  Къабарты-Малкъар Республиканы Айырыу комиссиясыны 
кенгешге къатышыргъа эркинлиги болгъан членин «Яблоко» 
россейли бирикген демократия партия» политика партияны 

Къабарты-Малкъар регион бёлюмюню кёргюзтюую бла 
салыуну юсюнден

  Къабарты-Малкъар Республиканы Айырыу комиссиясыны

Б Е Г И М И
2011 жылда 3-чю декабрьде     Нальчик ш.        №17/9-5

юсюнден Къабарты-Малкъар Республиканы Айырыу комиссиясына берилген документ-
леге къарап эмда «Россей Федерацияны Федеральный Жыйылыууну Къырал Думасына 
депутатланы айырыуну юсюнден»2005жылда 18-чи майда чыгъарылгъан 51-ФЗ номерли 
Федеральный законну 22-чи статьясына тийишлиликде Къабарты-Малкъар Республиканы 
Айырыу комиссиясы бегим этеди:

1.«Россей Федерацияны Коммунист партиясы» политика партияны Къабарты-Малкъар 
республикалы бёлюмюню бюросуну 2011 жылда 30-чу ноябрьде чыгъарылгъан 13-чю 
номерли оноуун эсге алыргъа:

    а)Темиржанов Владимир Хасанбиевични Къабарты-Малкъар Республиканы Айырыу 
комиссиясыны кенгешге къатышыргъа эркинлиги болгъан членини полномочияларын 
болжалдан алгъа тохтатыуну юсюнден;

  б)Каблахов Замир Гусмовични Къабарты-Малкъар Республиканы Айырыу комиссиясыны 
кенгешге къатышыргъа эркинлиги болгъан членине салыуну юсюнден.

  2.Каблахов Замир Гусмовичге Къабарты-Малкъар Республиканы Айырыу комиссиясыны 
кенгешге къатышыргъа эркинлиги болгъан членини удостоверениясын берирге.

3.Бу бегимни асламлы информация органлада басмаларгъа эмда Къабарты-Малкъар 
Республиканы Айырыу комиссиясыны Интернет сайтына салыргъа.

Айырыу комиссияны  Председатели                          В.М.ГЕШЕВ
Айырыу комиссияны Секретары                                 АТМЫРЗАЛАНЫ И.А.

Регион                          ЕР  ЛДПР         КПРФ              СР           Яблоко

Чукотский АО                           70                11           6,70    5,40              1,7
Камчатский край            63    13           9,04    6,32              1,61
Магаданская обл.            41    17,37           22,75    11,61              3,47
Хабаровский край            38    20           20,49    14,09              3,68
Сахалинская обл.            42    16           23                   12              3,42
Приморский край            33    19           23                   18              2,99
Республика Саха (Якутия)      49       8,47           16,4     22              1,66
Амурская обл.                          44    21           19                   10              1,88
Забайкальский край           43,28    19,18            19     14              1,70
Республика Бурятия           49       9,47            24     13              1,88
Иркутская обл.           34,93    17,34            27,79     13,36               3,44
Республика Тува           85,3    2,08            3,93     6,71               0,52
Красноярский край           36,7    17            23,6     16               3,23
Республика Хакасия           40                  16            24     14               2,67
Республика Алтай           53                  11            22     10               1,54
Алтайский край           37                  17            25     16               2,42
Кемеровская обл.           64,34    12,23            10,53     7,86               2,15
Новосибирская обл.           34                  16             30     13               4,31
Томская обл.                         38         18             22     13               4,66
Омская обл.                         40      14             25,5     13,4               3,51 
Тюменская обл.           65                  13             11     6,83               1,74
Ханты-Мансийский АО           41                  23             16     14               2,83
Еврейская автономная обл.   48   15,72             19,8     10,53               1,91
Курганская обл.           44,41   17             19,63     14,47               1,99
Челябинская обл.           50                 12             14,68     17                3,53
Свердловская обл.           32                 16             17      25                4,63
Республика Дагестан           91,45   0,02              7,92       0,04                 -
Чеченская Республика           9                    -               -       0,18                  -
Республика Ингушетия           91                 0,41              2,94       2,32                0,77
Республика Северная 
Осетия                                           68                 2,23              22       6,03                0,25
Кабардино-Балкарская 
Республика                                        81                  -               18                    0,22         -
Мурманская обл.           32,02   18,11               21,76       19,67  4,77
Ямало-Ненецкий АО           71,68   13,63               6,56        4,7                 1,21
Ненецкий АО                         36,04   17,53               24,80        14,98   2,80
Коми                                        58,82   11,91              13,46        11,47   1,51
Архангельская обл.           31,90   18,16               20,23        22,11   4,46
Оренбургская обл.           34,89   16,90               26,17        16,79   2,36
Свердловская обл.           31,73   15,97               17,09         25,11   4,63
Башкирия                         70,51    5,20               15,64         5,45   1,24
Татарстан                         77,84    3,48               10,59         5,29   1,07
Удмуртия                         45,09    16,59               19,55         11,18   2,84
Марий Эл                         52,25    11,72               20,73         10,59   2,01
Кировская обл.           34,90    16,70               22,68         19,79   2,72
Самарская обл.           39,61    15,82               23,02         14,47   3,77
Чувашия                         43,42    10,67               20,90         18,79   1,60
Ульяновская обл.           43,56    12,59               23,09         15,62   2,28
Нижегород¬ский           60,63    13,63              10,64         7,46   3,59
Мордовия                         91,63    1,54               4,54         1,29   0,30
Пензенская обл.           56,30    10,12               19,83         8,66   2,11
Саратовская обл.           64,91    7,23               13,80         10,09   1,70
Костромская обл.           32,47    15,72                28,41         18,28    2,41
Ивановская бол.           40,12    14,18                22,52         15,60    3,48
Владимирская обл.           38,27    12,93                20,53          21,53    3,53
Вологодская обл.           33,40    15,43                16,78          27,15    3,46
Карелия                         32,26    17,94                19,26          20,58    6,21
Ленинградская обл.           33,73    14,73                17,26          25,11    4,94
Новгородская обл.           35,07    11,61                19,13          28,20    2,73
Псковская обл.           36,69    13,94                25,10          16,40    5,09
Тверская обл.                         38,44    11,69                23,23         19,80    3,76
Смоленская обл.           36,23    14,75                24,24         18,60    2,87
Московская обл.           32,61    14,41                25,85         15,94    6,08
Калужская обл.           40,46    14,36                21,91         15,60    4,10
Брянская обл.                         50,12    10,64                23,31         11,17    1,98
Тульская обл.                         61,32    9,21                15,07         8,46    3,49
Орловская обл.           38,93   12,24                31,97         11,21    2,12
Курская обл.                         45,72   13,47                20,71         14,43    2,29
Рязанская обл.           39,79   15,06                23,58         15,08    3,08
Липецкая обл.                         40,06   14,4                22,9         16,64    2,5
Тамбовская обл.           66,66   7,09                16,46          6,02    1,43
Белгородская обл.           51,16   9,65                22,42          11,58    2,08
Воронежская обл.           49,54   8,83                21,81          14,43    2,19
Волгоградская обл.           36,05   13,29                22,89          21,26    3,30
Калининградская обл.           37,07   14,10                25,54          13,26    5,50
Карачаево-Черкесия           89,85   0,28                8,82           0,47    0,13
Краснодарский край           56,18  10,44                17,54          10,79    1,99
Республика Адыгея           61                 7,75                18           8,46    1,77
Ставропольский край           49                 15                18           12                   2,11
Ростовская обл.           50      10                21           13                   2,86
Республика Калмыкия           66                  4,02                18           7,18    1,43
Астраханская обл.           59,15   8,4                13,79           14,92    1,00
Пермский край           36        18                21           16                  4,34
Санкт-Петербург           34,79  10,35               15,47            23,98    11,65
Москва                         46,62   9,44               19,35            12,13    8,55

Тюненеги номерде Къырал Думагъа айыры-
ула къалай ётгенлерин, къайсы партияла къал-
лай бир процент алгъанларын билдиргенбиз. 
Энди уа къайсы регионда къалай къол кётюр-

АЙЫРЫУЛА

генлерини эмда хорлагъан партияла парламент-
де ненчашар жер излегенлерини юслеринден 
материалла басмалайбыз. Окъуучуларыбызгъа 
ала сейир болурла деп ышанабыз.

Регионлада чёп атыу къалай баргъанды

айтылады, РФ-ни Правительствосу 

аланы тизмелерин да жарашды-

рып, къабыл кёргенди. Бир къауум 

саусузланы багъыуну уа къырал 

кеси боюнуна алады, аланы дар-

манла бла федеральный бюджетни 

ахчасына жалчытырыкъды. Субъ-

ектлеге берилген полномочияланы 

толтуруугъа да ахча федеральный 

бюджетден субвенцияла халда 

берилликди.

Дагъыда бир магъаналы шарт- би-

ринчи медико-санитар болушлукъну 

къурау кимни боюнуна салынады. Бу 

жумушну муниципальный къуралыу-

ла бардыргъандыла. Закон кючюне 

киргенден сора ол субъектлени 

оноуларына берилликди. Жер-жерли 

самоуправленияны органларына 

уа халкъгъа хакъсыз медицина бо-

лушлукъ этиуге тап онгла къурауну, 

саулукъ сакълауну муниципальный 

системасыны чеклеринден чыкъ-

май медицина болушлукъ бериу 

бла жалчытыуну борчу салынады. 

Ала дагъыда медицина организа-

циялада медикле бла фармацевтле 

кереклиси тенгли бир болурларына 

къайгъырыргъа керекдиле.

- Сиз акъыл этгенден, Закон 

жашауда бардырылып башланн-

ганлай, социальный-экономика, 

юридический эм башха жаны бла да 

къаллай тюрлениуле боллукъдула?

- Жангы закон бек керек болуп тура 

эди. Нек дегенде къыралда болум, 

экономиканы халы, социальный 

къоруулауну жорукълары, медицина 

болушлукъну да амаллары тюрлене-

диле, жангы технологияланы синг-

дириуге, энчи иели медицинаны 

айнытыугъа онгла ачыладыла.

Муниципалитетлени бла субъект-

лени араларында полномочияланы 

шарт тохташдырыуну да магъанасы 

уллуду. Муниципальный багъыу 

учрежденияла, ол санда роддом-

ла, терк эмда биринчи медицина 

болушлукъ бериу да субъектлени 

оноуларына бериледиле. Регионла-

ны башчылары саулукъ сакълауда 

полномочияланы муниципалитетле-

ге кеси юлеширге эркинди.

Законну дагъыда бир магъаналы 

болуму- медицина болушлукъ бе-

риуню энчи жорукълары бла стан-

дартлары тохташдырыладыла. Жо-

рукъланы битеу медицина учреж-

денияла толтурургъа борчлудула, 

стандартла уа къырал гарантияланы 

программасына къатышханлагъа 

деп жарашдырыладыла. Ала экиси 

да бир ненча ишни тамамларыкъ-

дыла. Биринчиден, къыралны ре-

гионларыны барысында да бирча 

болургъа керек болгъан хакъсыз 

медицина болушлукъ берилирин 

жалчытадыла. Медицина болуш-

лукъну кезиулерин эмда медицина 

учреждениялагъа не оборудование 

эмда къаллай бир керек болгъанын 

тохташдырадыла. Энчи жорукъла 

эмда стандартла дагъыда хакъсыз 

медицинагъа къыралны къоран-

чларына къаты контроль этерге 

болушурукъдула.

Энтта да бир жангылыкъ- хар 

адам да саулугъуна сакъ болургъа 

эмда кесине заманында къара-

тыргъа борчлу этиледи. Профи-

лактикагъа саулукъ сакълауну 

системасында баш магъана бе-

риледи. 2013 жылдан башлап биз 

сабийлени, абаданланы да жыл 

сайын диспансеризация этиуню 

системасына къайтабыз. Ол иш бла 

поликлиникала бла амбулаторияла 

кюреширикдиле. Багъыу учрежде-

нияны уа адам кеси сайлайды.

Татьяна БОРОВИНСКАЯ.

КъМР-ни Парламентини 

пресс-службасы.

«Единая Россия», алгъынча, Думада башчы-
лыкъ этерикди. 4-чю декабрьде бардырылгъан 
айырыуланы толу болмагъан итогларына кёре, 
партия тёрт жыл мындан алда болдургъан, 
Россейни Парламентини тёбеннги палатасында 
кёпчюлюкню алгъан  даражагъа жеталмагъан-
ды. Алай эсе да, Думада кёпчюлюк аланыкъы 
боллукъду. Депутат мандатланы юлешиуню 
къыйын системасында экини экиге керелеген-
де тёрт болуп къалмайды, андан эсе кёбюрек 
болады, ол а къол кётюргенлени 49,5 процентин 
тутхан «Единая Россияча» палатада болгъан 
450 жерледен 315 жерни бийлерге онг  берген-
ди. Бешинчи Думада «единоросланы» фрак-
циясында 315 депутат  болгъанларын эсигизге 
тюшюрейик. Айырыулагъа къатышхан, болсада 
чекден ётдюрлюк балла алалмай къалгъан 
партияланы эсеплеринден хорлагъанлагъа 
къошакъ балла берилгендиле - алдагъылагъа 
кёбюрек.

Аллай юлешиулени эм къошууланы хай-
ырындан КПРФ 92 депутат  мандат къоллу 
болургъа боллукъду (бешинчи чакъырылыуда 
57 мандаты бар эди). «Справедливая Россия» 
- 64 (алгъын -38), ЛДПР - 56 мандат (алгъын 
- 40) къоллу болгъандыла. Жети процентли 
тыйгъычдан ётген партияла битеулю копилка-
дан аз хорламлы конкурентлерине мандатла 
берлик тюйюлдюле. «РФ-ни Федеральный 
Жыйылыууну Къырал Думасына депутатланы 
айырыуну юсюнден»  Законуну жангы мардасы 
айырыулада тыйгъычдан ёталмагъан эселе, 
айырыучуланы бешден башлап жети проценти 
ала жанлы болуп къол кётюрген эселе да, бу 
жол алагъа болушмагъанды. Энди боллукъ 
дума айырыулада ала керек да боллукъ тюй-
юлдюле, нек дегенде барысына да тыйгъыч 
беш процентге дери тюшюрюллюкдю да, 
аны ючюн.

Анга багъа биче, кёп экспертле Къырал 
Думаны алтынчы чакъырылыууна «жангы 
тюрлениу» деп айтхандыла. Оппозиционерле 
деген атла берилген юч партияны позицияла-

Хорлагъан партияла парламентде 
ненчашар жер аллыкъдыла

ры кертиси бла да кючленнгендиле. Болсада 
аланы кючлерин бирикдиргенде окъуна (212 
мандат) «единоросла этген оноуну тохтатыр-
гъа жетерик тюйюлдюле (226 мандантны 
хорларгъа).

«Единая Россия» фракция айырыулагъа 
низамлы къатышады, битеулю позицияны ал-
гъадан окъуна белгилеп. Ол тёрени алтынчы 
Думада да бузмаз, эштада. Конституциялы 
кёпчюлюк керек болгъан бир-бир вопросланы 
сюзгенде уа, башхача айтханда, сёз ючюн, 
премьерни кандидатурасын къабыл этгенде, 
«Единая Россиягъа» башха фракциялада кеси 
жанлыланы излерге тюшерикди.

Аланы тизмелериндеги лидер Дмитрий 
Медведев эм партияны оноучусу, керек бол-
са, коолиция къурап,  пакет келишимле этип, 
палатада оноучу къуллукъланы  юлеширге  
боллукъларын айтхандыла. Палатаны пред-
седателини, аны орунбасарларыны, дагъыда 
отуз чакълы бир дума комитетлени (шарт 
айтсакъ, ала ненча боллукълары алыкъа 
тохташдырылмагъанды) башчыларыны къул-
лукъларын юлеширге, дегендиле.

 Жангы Думада оноучу портфельле алады-
ла, ма ала юлешинирге керекдиле тийишли-
сича. Алай эсе да, «единорослада» алыкъа 
озгъан айырыулада ала жанлы болуп къол 
кётюрген айырыучула дума комитетлеге 
башчылыкъ этерге онг бередиле деген опти-
мистле алыкъа аз тюйюлдюле. 

 Жангы Думада ненча комитет боллугъу 
алыкъа белгисизди - аланы саны биринчи 
пленар жыйылыуда белгили боллукъду.  Ол 
а, тёбеннги палатаны  регламент комитетини 
башчысы Отари Аршба айтханнга кёре, 19-
чу неда 21-чи декабрьде бардырыллыкъды. 
РФ-ни Конституциясында  айтылгъаннга 
кёре, Къырал Думаны жангы депутат корпусу 
биринчи жыйылыуун айырыуладан сора 30-чу 
кюнде бардырыргъа керекди.

 
«Российская газетадан».

АДАМ ЭМ АНЫ КЪАДАРЫ

Къоркъуулу сагъатда 
жаратылгъан шуёхлукъ
1

942 жыл. Фашист аскерни 
Москваны къатында ууатыл-

гъаны битеу совет адамланы 
кёллерин кётюрген эди. Халкъы-
быз, Къызыл Аскер хорларыгъ-
ына ийнанып, аны не зат бла 
да жалчытыр ючюн, кече, кюн 
да ишлегенди. Болсада алыкъа 
гитлерчиледе кюч уллу эди. 
Германлы командование  ара 
шахарыбызны алыудан умутун 
юзгенден сора кёп аскерлерин 
эм техникаларын Север Кавказ 
таба бургъанды. Аны тау аууш-
лары бла Бакугъа бла Грозныйге 
ётерге эди планлары. Кёп къо-
ранчларына да къарамай, ала 
къыркъ экинчи жылны жайында 
Къабарты-Малкъарны жерине 
киргендиле.

Ма ол кюнлени бирлеринде, 
шарт айтханда, 23-чю августда, 
комсомолну Холам-Бызынгы 
райкомуну секретары Чапаланы 
Шалукну жашы Назир нёгерлери 
бла бирге тау ауузгъа тебиреп 
тура эди. Аты, райкомну аллында 
тагъылып, жанында – кероху. Са-
уутсуз айланыр заман тюйюл эди. 
Ол тышына чыгъып, атыны жюге-
нинден тутханлай, коммутаторда 
ишлеген къыз терезеден къычыр-
ды: «Назир, сени Нальчикден 
телефоннга  чакъырадыла!»

Шахардан сёлешген а комсо-
молну обкомуну биринчи секрета-
ры Мариан Богданович Кеневич 
эди.

- Назир, сенмисе?
- Хау, менме. Бызынгыгъа теби-

реп турама. Анда халны билейим, 
адамла бла сёлешейим, фронтда 
болумну юсюнден да алагъа 
хапар айтайым деген акъыл бла.

- Бюгюн, аны къой да, теркирек 
бери жет. Мында андан эсе ул-
луракъ иш барды. Кёп мычыма, 
сени сакълап турабыз…

К
еневич Чапа улун Нальчикге 
алай ашыгъышлы нек чакъ-

ыргъанларын ангылатды: 
- Грозный шахарда Север Кав-

казны жаш тёлюсюню фашизмге 
къажау митинги боллукъду. Анда 
бизни республикадан экеулен 
сёлеширге керекдиле. Аладан 
бирине сени сайлагъанбыз, экин-
чиси – ВЛКСМ-ни Нальчик райко-
муну (ол заманда Нальчик рай-
онну арасы Нартан эди) биринчи 
секретары Къамбот Шинаховду. 
Аны бла тамбла танышырсыз, 

Николай А лександрович 

Ярошенко (1846-1898жж.) 

Россейни белгили эм фахмулу 

художнигине саналады. Къара 

ишчини жашаууна биринчи эс 

бургъан эди («Кочегар»). Рево-

люция жанлы болгъан интел-

лигенциягъа да жоралагъанды 

ол ишлерин («Заключённый», 

«Всюду жизнь» эм башхала). 

Белгилисича, Россейни ин-

теллигенциясыны  XIX ёмюр-

де Кавказгъа сейири бек уллу 

эди. Ярошенко да аладан бири 

болгъанды. М.Ковалевский, 

И.Иванюков, С.Танеев, ингилиз-

лиле Эймс бла Смит, дагъыда 

бир къауум адам. Ала бла бирге 

уа Николай Ярошенко да Кавказ-

гъа келедиле – тюзюнлей Бахсан 

ауузуна, белгили таубий Орус-

бийланы Исмайылгъа. Ма андан 

башланады суратчы Кавказгъа 

сюймеклиги, аны бла танышыуу 

да. Бегирег а ала Къарачайда, 

Осетияда, Малкъарда эм Сва-

нетияда айланнгандыла.

Бу жерлени асыры жарат-

хандан, Ярошенко Кисловодск 

(Нарсана) тийресинде жери бла 

юйчюк сатып алады. Бери Рос-

сейни кёп белгили адамы кел-

генди, танышханды, шуёхлукъ 

жюрютгенди. Исмайыл да аз 

бармагъанды ары – таулу халкъ 

жырланы айтханды, тепсегенди. 

Орусбий улуну билимлилигине, 

акъыллылыгъына да сейирсинн-

гендиле аны бла тюбешгенле. 

Ушакъны да тийишлисича бар-

дыра билгенди ол. Оруслу шу-

ёхларын Къырымшаухалланы 

Ислам бла да танышдырады.

Исмайылны эгечинден туугъан 

эди ол, кеси да Къарачайда жа-

шай эди. Алай аны сабий, жаш 

заманы да Бахсанда ётгендиле.

Я
рошенкону Кисловодскеде-

ги юйюне шуёхлары «Акъ 

вилла» деп атагъандыла. Исмай-

ыл, Ислам да кёп кере келгенди-

ле бери, мында Россейни алчы, 

фахмулу интеллигенциясыны 

келечилери бла да  шагъырей-

леннгендиле. Художник Орусбий 

улуну элини юсюнден эсгериуле 

ДАТА

Таулагъа, таулулагъа да баш 
ургъан уллу оруслу художник

къоймагъанды, суратла уа иш-

легенди. «Песни о былом» деген 

иши анга шагъатлыкъ этеди. 

Суратны бирси жанында: «1882 

жыл, 4-чю август, Орусбийланы 

юйде», - деп алай жазылыпды. 

«Хор», «Шат-Гора», «На реке 

Хурзуке», «Архыз», «Кавказ. Те-

бердинское озеро», «Учкулан», 

«Горец», «Путевые заметки из 

путешествия по Кавказу» деген 

онсегиз чыгъармасы эм башха 

ишлерине айтхылыкъ художни-

кле И.Репин, И.Крамской эм 

башхала бийик багъа бичгенди-

ле, аланы юслеринден газетледе 

да махтау бла жазгъандыла. Ол 

суратла бюгюнлюкде да Третья-

ковский галереядадыла.

Т
ау бийни элине кёп тюрлю 

алим, жолоучу келгендиле. 

Чыгъармачылыкъ иш бла кю-

решгенле уа ма былай жазгъан-

дыла Орусбий улу Исмайылны 

элини юсюнден: «В огромном 

ауле нет ни одного кабака, ни 

одной капли спиртного напитка! 

Нет ни богатых бездельников, 

ни нищих; никто не уходит из 

аула на заработки.  Каждый 

урусбиевец держится со своим 

помещиком как с равным, да и 

последний (т.е.помещик) по об-

разу жизни ничем не отличается 

от него. 

Исмаил разве что больше 

принимает гостей… кунацкая 

выстроена по образцу русских 

домов и ничем от них не отли-

чается. Стены комнат оклеены 

обоями, обстановка приличная: 

дощатый пол, стеклянные окна. 

К столу подаются тарелки и при-

боры, хотя хозяева сами обходят-

ся без них». 

Алайды да, бу эсгериуге кёре, 

халкъыбыз жетишимли, къо-

лайлы жашагъанды, иш излеп 

адамлары бир жары кетмегенди-

ле. Ичги деген зат а арталлыда 

жюрюмегенди. 

К
омпозитор Милий Балаки-

рев а Къарачайда бла Мал-

къарда кёп кере болгъанды, ма 

быллай эсгериу къойгъанды биз-

ни тауланы юслеринден: «Здесь, 

на этих высотах, хорошо отды-

хать от людских треволнений, 

успокаивать нервы, истрепанные 

жизнью, но хорошо только для 

людей сильных духом, потому 

что эта природа холодна и су-

рова. 

Здесь не место униженным 

и оскорблённым – эта гордая, 

надменная и суровая природа 

придавит их окончательно, в 

ней нет нежных, убаюкивающих 

звуков, нет успокаивающих кра-

сок – здесь всё резко, сильно, 

полно спокойного величия и 

какой-то могучей, но спящей 

энергии. Вот где задумывать 

великие творения, гениальные 

произведения, которые поразят 

мир своей глубиной, красотой и 

величием!» 

Я
рошенко аллай ариу та-

бийгъаты болгъан, анда 

жашагъан ёхтем адамланы да 

сюймей амалы жокъ эди. Аны 

себепли тохтагъан эди ол мын-

да жашаргъа. Тийишли билими 

болгъан, Петербургну патрон 

заводунда жыйырма жыл ишлеп, 

анда генерал-майор чынны да 

алып, отставкагъа алай кетген-

ди. Анга ол заманда 46 жыл бола 

эди. Сурат ишлеуюн Николай 

бир заманда да къоймагъанды, 

алай окъууун, ишин да атасыны 

излемине кёре этгенди. 

Отставкагъа кетгенден сора 

уа ол Кисловодскедеги «Акъ 

вилласына» кёчеди. Юйдегиси 

М.Навротина да угъай демейди. 

Аны бла насыбы тутхан эди ху-

дожникни. Николай 1898 жылда 

ёлгенден сора юйдегиси эрини 

аты унутулмазча кёп иш этгенди: 

Эрини Кисловодскедеги къабы-

рына бек ариу сын таш салдыр-

гъанды, суратлары бла альбо-

мун чыгъаргъанды, Москвада 

бла Петербургда кёрмючлерин 

къурагъанды. 

Ярошенкону юйюрю 30 жыл-

ны ичинде ие болуп тургъанды 

«Акъ виллагъа». 1915 жылда уа 

Николайны юйдегиси ауушады. 

Бир жыл алгъа уа ол туберкулёз-

дан ауругъанлагъа больница, 

Н.Ярошенко атлы художестволу 

школ ишлегиз деп, осуят этеди. 

Дагъыда фахмулу сабийле-

ге стипендия тохташдырыуну 

юсюнден да айтылады анда 

– бай-жарлы юйюрден болгъа-

нына, динине, миллетине да 

къарамай. Ол а бизни бюгюннгю 

тынчлыкъсыз, миллетчилик бий-

леген заманнга бек иги юлгюдю. 

Айтхылыкъ художник, гума-

нист, терен билими болгъан, 

адепли – ма алай айтхандыла 

аны юсюнден. Жарыкъланды-

рыучу, огъурлулукъ эди аны жа-

шаууну жоругъу. Орусбийланы 

Исмайыл, Николай Ярошенко, 

Коста Хетагуров, Къырымшау-

халланы Ислам, Сергей Танеев, 

Милий Балакирев эм кёп баш-

ха белгили адамла, Орусбий 

улуну бла белгили художникни 

юйлеринде кёпле бла таныша 

эм шуёх бола, адамланы ара-

ларында халла къалай болургъа 

кереклилигини чынтты юлгюсюн 

кёргюзтгендиле.

Ф
ахмулу художник бир жер-

ден бир жерге кёчюучю 

кёрмючлени башламчысы эди. 

Аны суратлары уа бюгюнде да 

жюреклени къозгъайдыла, бир 

инсанны сансыз къоймайдыла. 

Ишчи адамны къайгъысы, зор-

лукъ сынагъанны кюйюклюгю – 

барын да ангылай, тюз да жюре-

клерине киргенча, ол сезимлени 

жигитлерини къарамларында, 

кёзлеринде суратлайды. Аты ай-

тылгъан художникни суратларын 

П.Третьяков олсагъат андан ала 

эди кесини галереясына. 

Николай Ярошенкону ишлери 

Россейни искусствосунда энчи 

жерни аладыла, аны себепли 

бюгюнде да айырмалы кёрмюч-

леде аланы  кёрюрге боллукъду. 

Кисловодскеде уа аны юйю-му-

зейинде дайым кёрмючле, бай-

рамлы ишле бардырыладыла. 

Ала айтхылыкъ художникге хур-

мет этиу, аны аты унутулмазча 

этиу бла да байламлыдыла. 

БИТТИРЛАНЫ Аминат.

Солуу

Элбрус районда тау -лыжа 

сезон ачылгъанды. Къар 

кёп жаугъаны себепли был-

лай солууну сайлагъанла 

къууанырыкъдыла. Къор-

къуусузлукъну уа мында 

кюч структурала бла энчи 

къоруулау предприятияла 

жалчытырыкъдыла.

Минги тауну тийресинде 

орналгъан къонакъ юйле-

де бир кезиуге онбеш минг 

адам солуяллыкъдыла. Се-

зон, тёреде болуучусуча, 

декабрьни ахырында ачы-

лыучуду. Алай бусагъатда 

окъуна Москвадан, Санкт-

Петербургдан, Ставрополь 

крайдан т уристле келип 

башлагъандыла.  Алагъа 

солургъа тап онгла къурал-

гъанларын, къоркъуусуз-

лукъгъа энчи эс бёлюннге-

нин белгилейдиле.

Канат жолланы комплек-

слерини барында да регла-

мент ишле бардырылгъан-

дыла, аланы битеу система-

лары бла механизмлери тех-

ника жаны бла тинтилгенди-

ле, персоналны усталыгъы 

ёсгенди. Азауда бла Чегетде 

жангы экран комплексле 

салыннгандыла, ол санда 

видео къарау системала да. 

Аланы тийрелери тап халгъа 

келтирилгенди. 

Трассалада матла, сетка-

ла, белгиле орнатылгъан-

дыла. Къыш кезиуге жал-

гъан къар жарашдыргъан 

системала хазырланнган-

дыла. Районну башчылары 

предпринимательле бла ту-

ристле аслам келир ючюн, 

багъа ланы кётюрмеуню 

юсюнден сёлешиуле бар-

дырадыла. 

Алиса ТАРИМ.

Элбрус районну жер-

жерли администрациясы-

ны пресс-службасы.

Туристле келип 
башлагъандыла

шёндю уа Теуновха бар. Сизге не 
жумуш буюрулгъаныны юсюнден 
ол толу хапар айтыр.

Комсомолну обкомуну экинчи 
секретары Хачим Теуновну каби-
нетинде Чапа улу андан не зат из-
легенлерин билди. Ол Грозныйде 
митингде сёлеширге керекди. 
Жаш тёлюню Туугъан журтну 
къорууларгъа хазырлыгъыны, аны 
патриот сезимлилиги уллу болгъа-
ныны эм фронтха къалай болуш-
ханыны юсюнден хапар айтыргъа.

Ол кече, Теуновну кабинетинде 
къалып, Назир партияны Холам-
Бызынгы райкомуну биринчи 
секретары Будайланы Азретге 
телефон бла сёлешип, къайда 
болгъанын, шахаргъа нек чакъ-
ыргъанларын билдирди. Митингде 
айтырыгъын да жазып, хазыр этди.

Д
иван юсюнде жукълап, тё-
бен жаны белги бере баш-

лагъанда уянды. Кюн таякъла 
жерни башын жарытханларында, 
терезеден къарады. Кёк чууакъ. 
Тёгерек шош. Былайдан узакъ 
болмай, Бахсан черекни боюнун-
да уа, сермешле баргъанларына 
ийнанырыгъы келмейди. Кертиси 
уа алай эди. Уруш ёртени бизни 
республиканы жерини ортасына 
жетип тура эди.

Эрттенликде комсомолну обко-
муна Чапа улу бла бирге Грозный-
ге барлыкъ Къамбот  Шинахов 
да келди – комсомолну Нальчик 
райкомуну секретары. Чырайлы, 
субай санлы къабартылы жашны 
кёргенлей окъуна жаратды Назир. 
Ол сол аягъындан акъсагъанын да 
эследи. Шинахов урушдан жаралы 
болуп къайтып тура эди. Комсо-
мол секретарла бир бирлери бла 
танышдыла. 

Ингирде уа аланы Кеневичге 
чакъырдыла. Барсала, анда бир 
майор олтуруп. «Бу 37-чи армия-
ны политотделини начальнигини 
комсомол иш жаны бла заме-
стителиди», - деп ангылатды Ке-
невич. Жашлагъа ала Грозныйге 
командировкагъа жиберилгенле-
рине шагъатлыкъ этген къагъытла 
бердиле. «Битеу аскер бёлюмле 
бу удостоверенияны кёргюзтген 
адамгъа Грозный шахаргъа жетер-
ге болушлукъ этерге керекдиле», 
- деп жазылып эди аланы къагъ-
ытларында.

- Бусагъат ол жанына барлыкъ 
аскер машина келликди, жолгъа 

ингир къарангысында чыгъа-
рыкъсыз, хазыр болугъуз, - деди 
офицер…

Ж
юк ташыучу аскер машина-
ланы биринден башхасына 

мине, жашла Орджоникидзеге 
(Владикавказ) жетдиле. Анда 
Север Осетияны делегациясына 
къошулургъа керек эдиле да, 
ала уа кетип тура эдиле. Шахар-
ны къыйырына чыгъып, жашла 
аскер постну къатында бир кесек 
сакълап, Грозныйге баргъан ма-
шинагъа миндиле…

Анда ВЛКСМ-ни Ара Комитетини 
секретары Осипов бла тюбешди-
ле. Сёзню узуннга созмай, секре-
тарь сорду:

- Сёлеширге хазырмысыз?
- Хау, хазырбыз, текстлерибизге 

къараргъа боллукъсуз, - деп жуу-
аплады Чапа улу. 

Москвачы, жашланы жазгъан-
ларын окъуп, жаратханын айтды. 
Экинчи кюн а Грозныйни музыка-
драма театрыны залында митинг 
болду. Ары Север Осетияны, Къа-
барты-Малкъарны, Чечен-Ингуш 
Республиканы, Дагъыстанны, 
Ставрополь крайны гитлерчиле 
кирмеген станицаларыны эм 
аскер бёлюмлени келечилери кел-
ген эдиле. Трибунагъа чыкъгъанла 
къыралыбызгъа уллу къоркъуу 
тюшюп тургъанын айтдыла. Жаш 
тёлюню фашизмни ууатыргъа, 
кюйген шахарларыбыз эм элле-
рибиз ючюн, аналарыбызны кёз 
жашлары ючюн фашист малгъун-
лагъа дерт жетдирирге, Туугъан 
журтубузну эркинлиги эм жалын-
чакъсызлыгъы ючюн къурч къала 
болуп сюелирге чакъырдыла.

К
ъабарты-Малкъарны келе-
чилери да сёлешдиле. Ре-

спубликаны жаш тёлюсю атала-
ны эм аппаланы жерин къанлы 
душмандан ахыр солуугъа дери 
къорууларгъа хазыр болгъаныны, 
17-жыллыкъ жашла кеси ыразы-
лыкълары бла фронтха барыргъа 
военкоматлагъа заявленияла жаз-
гъанларыны, жыл санлары жетме-
генле уа колхоз-совхоз сабанлада, 
мал фермалада аталарын, тамата 
къарындашларын алышындыр-
гъанларыны юсюнден айтдыла. 
Бийик тау аууллада жашагъан 
малкъарлыла уруш этген аскер бё-
люмлерибизге аш-азыкъ, жюнден 
эшилген жылы кёлекле, чындайла, 
къол къапла жибергенлерини 

юсюнден Назирни айтханына жый-
ылгъанла эс буруп тынгыладыла.

Митингде сёлешгенлени сёзле-
ри Битеусоюз радио бла саулай 
къыралгъа эшитдирилгенди. Ала 
орус тилде чыкъгъан «Грозненский 
рабочий» газетде басмаланнган-
дыла.

Нальчикге къайтып, митингни 
юсюнден хапар айтхандыла. Сора 
Назир бла Къамбот бюгюнден 
арысында къарындашлача жа-
шаргъа, бир бирлерине бара-келе 
турургъа; юйдегили болгъанда, 
тойларына чакъырыргъа, бир 
бирлерин къаршы жууукълача 
жюрютюрге ант этдиле. 

Кёп да бармай республиканы 
немислиле бийлейдиле. Къабар-
ты-Малкъар душманладан азат-
ланнганлай, Чапа улу Нартаннга 
атланды. Нек эсе да, жюреги 
тынгысыз эди тенгине. Къамбот-
ну ёлгенини юсюнден бушуулу 
хапарны эшитгенинде, санлары 
къыркъылгъанча болду. Насыбы 
тутмады Къамботну таулу шуёхун 
тоюна чакъырыргъа. Партизан 
отрядха къошулуп, гитлерчиле бла 
сермешде жан берген эди ол. 

К
ёзледен къыяулу болгъаны 
ючюн Чапа улун аскерге ал-

магъан эдиле. Кёчгюнчюлюкден 
къайтхандан сора Назир, юй бий-
чеси Нюржюйханны да биргесине 
алып, Нартанда Къамботну къабы-
рына баргъанды. Сын ташын сы-
лап: «Андан эсе сени танымагъан 
болгъу эдим», - деп жилягъанды…

Нюржюйхан баш иесини «За 
доблестный труд в Великой От-
ечественной войне 1941-1945гг.», 
Ленинчи юбилей майдалларын 
эм КПСС-ни Къабарты-Малкъар 
обкомуну, Октябрь райкомуну 
грамоталарын, тюрлю-тюрлю 
къагъытларын тап жыйышдырып 
сакълайды. Назирни юсюнден аны 
хапарына сюйюп тынгыладым. Ол 
гитче заманчыгъында, Бызынгы ау-
узгъа келген туристлени хапчукла-
рын эшекге жюклеп, ала бла бирге 
айланнганды. Орусча сёлеширге 
юйреннгенди. Элде тёртюнчю 
классны бошагъандан сора, юйде 
да айтмай, аууш бла Чегем жанына 
аууп, Нальчикге келгенди. Юсюнде 
чепгенчиги, башында къалпагъы, 
аякъларында ышымлары бла 
чабырлары болгъан жашчыкъны 
облОНО-да ишлеген Энейланы 
Махмут окъуугъа салгъанды…

Ч
апаланы Назирни жашау 
жолундан къысха хапар ай-

тайыкъ. 1939 жылда Нальчикде 
рабфакны бошагъандан сора 
Бызынгыда 7-жыллыкъ школ-
ну директору эди. 1942 жылда 
комсомолну Холам-Бызынгы 
райкомуну секретарына айы-
рылгъанды. 1943 жылдан 1944 
жылда мартха дери «Социалист 
Къабарты-Малкъар» газетни ре-
дакциясында письмола бёлюмге 
башчылыкъ этгенди. 

1956 жылда Фрунзе (Бишкек) 
шахарда экижыллыкъ педа-
гогика институтну математика 
эм физика бёлюмюн тауусуп, 
Къыргъыз ССР-ни Иссык-Куль 
районуну Семёновка элинде орта 
школну директору болгъанды. 
Бир жылдан Москвагъа окъургъа 
жибергендиле – КПСС-ни Ара 
Комитетинде ВПШ-ны 6-айлыкъ 
курсларына.

Аталарыбызны жерине къайт-
хандан сора КПСС-ни Къабарты-
Малкъар обкомуну пропаганда 
эм агитация бёлюмюнде инструк-
тор болуп ишлегенди. Устазлыкъ 
ишни иги билгени себепли Чапа 
улун ол къуллукъдан обкомну 
школла эм окъуу юйле бёлюмю-
ню инструкторуна салгъандыла.

Зоопаркны директору, ВОС 
окъуу-производство предприяти-
яны тамата инспектору болуп да 
ишлегенди. Урунуу китапчыгъы 
бюсюреу эм ахча бла саугъаланн-
ганыны юсюнден жазыуладан 
толуду.

М
ен таныгъан заманда Назир 
кёзледен ахырыда тохтап 

эди. Ол ахшы адамны Аллах кюн 
жарыгъындан айыргъанына ким 
да жарсырыкъ эди. Огъурлулугъу, 
ачыкъ жюреклилиги, таза ниет-
лилиги бетинде кёрюнюп тура 
эдиле. Комсомолда ишлегенин-
де, Бызынгыдан Къашхатаугъа 
ат бла жюрюп тургъаныны юсюн-
ден да хапар айтхан эди манга. 
Къабартылыланы бла малкъар-
лыланы орталарына бузукълукъ 
салыргъа кюрешгенле болгъан 
заман эди. 

Ол теманы сагъыннганыбыз-
да, Назирни айтханы эсимде 
къалгъанды. «Айырылыу» деген 
сёзню эшитсем, Къамбот, акъ 
атына минип, кёз аллыма келип 
къалады», - деген эди ол. 

КЪУЛБАЙ улу Алий.

Тахта кёгетлени 
чыгъарыу кёбейирикди

- 2012 жылда Россей Федерацияда теплицалада тахта кёгетлени ай-
нытыуну программасын жашауда бардырыу башланырыкъды. Анда 
айтылгъанына кёре, жемишлени чыгъарыу 2020 жылда 3,5 кереге 
кёбейирикди эм хар адамгъа тергегенде, 12-шер килограмм чыгъа-
рыллыкъды. Ол медицина мардалагъа тийишли чакълыды, - дегенди 
РФ-ни Правительствосуну Председателини биринчи орунбасары В. 
Зубков. Аны айтханына кёре, программаны жашауда бардырыргъа 
40 миллиард сом берир мурат барды. 

Уллу теплица комплексни проектин жашауда «Овощи Краснодар-
ского края» деген чекленнген эркинлиги болгъан общество бардыр-
лыкъды, Росагролизинг да къатышып. Проектни битеулю багъасы 
– 2,5 миллард сомду. Биринчи атламында комплекс жыл сайын 6 
минг тонна тахта кёгет берип турлукъду. Аны 10,5 гектар жери барды. 
Комплекс юч атлам бла ишлерикди. Хар кезиулю атламда жыл сайын 
18 минг тонна наша, помидор, чибижи эм баклажан ёсдюрлюкдю. 
Бир ауукъдан  жери 33 гектаргъа дери кёбейирикди. 

Ал кезиуде комплексге оборудованияны Richel деген французлу 
компания берликди, экинчи эм ючюнчю кезиуледе уа аны ата журтлу 
оборудования бла жалчытырыкъдыла. Аны хайырындан комплексни 
производство кючю 50 процентге кёбейирикди, ол а федеральный 
лизингни хайырланыргъа да себеплик этерикди (оборудованияны 
сатып алыугъа 2 процентли льгота берилликди).

Авиабазагъа шёндюгюлю 
самолётла келедиле

Краснодар крайны Къырымда авиабазасына жангыртылгъан 
Су-27СМЗ итребитель самолётладан тёртюсю келгендиле, деп бил-
диргенди ИТАР-ТАСС-ны корреспондентине Юг аскер округну пресс-
службасыны начальниги полковник Игорь Горбуль. «Жылны ахырына 
дери энтта да аллай тёрт самолёт къошуллукъду»,-  дегенди ол.

- Паркны авиатехникасын жангыртыу авиабазаны аскер тирили-
гин иги да кётюреди, - дегенди пресс-службаны начальниги. -Аны 
хайырындан лётчикле «Боевое содружество – 2011», «Бдительное 
небо - 2011» деген халкъла аралы юйрениулеге эм «Центр-2011» 
деген оператив-стратегиялы операциялагъа тири къатышхандыла. 

Су-27СМЗ Су-27 самолётну бек иги жангыртылгъан тюрлюсюдю 
эм истребительлени 4+ тёлюсюнденди. Аны аллындагъыладан ол 
кючлю мотору, манёврлугъу эм къонмай узакъгъа учууу бла айыр-
малыды.

          
Сюдню оноууна ыразы тюйюлдюле

Юг Осетияны президентини къуллугъуна экс-кандидат Алла Джи-
оева жанлыла Цхинвалда майданда бардырылгъан митингде аны 
республиканы президентини къуллугъуна жоралап, «инаугурацияны» 
10-чу декабрьде бардырыргъа деп оноулашхандыла. Аты айтылгъан 
оппозиционер генерал Анатолий Баранкевич, майданнга келгенлеге 
айланып, былай айтханды: «10-чу декабрьге дери турургъа керекбиз», 
- дегенди. «Тураллыкъбызмы?»- деп соргъанды. «Хау!» деген жууапны 
эшитгенди. «Биз барыбыз да биригипбиз!»- деп чертгенди ол.

Шёндю адамла майдандадыла, темир бочкалада этилген отун от-
лада жылынадыла. Болум къаугъасызды.

27-чи ноябрьде Юг Осетияда президентге айырыуланы экинчи уруму 
болгъанды. Республиканы Огъаргъы сюдю ол айырыуланы процедура 
жаны бла терсге санагъанды, Джиоева жанлыла уа сюдню оноуун 
терсге санайдыла.

 Буз къаланы электрокюч бла 
жалчытыу кючленирикди

Сочиде ишлене тургъан Адлердеги ТЭС-ден Имеретинск тюзге дери 
барлыкъ 110 кВ кючю боллукъ  кабель ызны салыу башланнганды. 
Жангы электроызны хайырланыугъа бериу сымарлап учуугъа эм шорт-
трек эришиулени бардырыргъа деп ишленнген Буз къаланы конёкла 
бла учууну арасын, керлинг буз аренаны эм Олимпиада  паркны башха 
объектлерин электрокюч бла жалчытыуну игилендирликди. 

Эки километр узунлугъу болгъан, къорууларча полиэтилен тышлы 
кабель хайырланыллыкъды. Аны хайырындан ыз экология жаны бла да 
заранлы тюйюлдю, ишде къоркъуусузду эм тутхучлуду. 110 кВ кабель 
энчи халда жарашдырылгъан темир-бетон къырыкълагъа салыны-
рыкъды, ол аны тыш болумладан къорууларыкъды. Ол къырыкълада 
аны бла бирге связьны волокно-оптикалы ызы да барлыкъды. «Ка-
бель ызгъа деп  темир эм автомобиль жолладан ётген жерледе жер 
тюплери бла энчи микротонельле ишленирикдиле», - дегендиле Юг 
электросетьлени арасында.

Тау-лыжа курорт салынады
«Шимал Кавказны курортлары» деген ОАО эсепге алыннганлы толу 

жыл болду. Россейни юг жанында турист кластерни ишлеуге башчы-
лыкъ этерге деп къуралгъан эди бу къырал корпорация. Андан бери 
ал кезиуюню проектине тыш къыраллы эм россейли инвесторла 3,3 
миллиард доллар эм 77 миллиард сом бергендиле.

Къыралны юг жанында дуния класслы беш тау-лыжа курорт ишлене 
турадыла: Лагонакиде (Краснодар крайда бла Адыгеяда), Архызда 
(Къарачай-Черкесде), Минги тауда – Бызынгыда (Къабарты-Мал-
къарда), Мамисон (Шимал Осетияда) эм Матлас (Дагъыстанда). 
Тау-лыжа жолланы узунлукълары 898 километр, подъёмникле уа – 179 
боллукъдула, къонакъ юйледе 89 минг адамгъа жер табыллыкъды. 
Кластерде кюн сайын  150 минг 500 адам боллукъду. Проектде ай-
тылгъанына кёре, бара баргъанда,  330 минг адамгъа  ишчи жерле 
къураллыкъдыла.

Тау-лыжа курортла къураллыкъ жерледе жашагъанланы араларын-
да бардырылгъан сорууланы итогларына кёре, адамланы асламысы 
тау-лыжа курортла къуралырларына ыразыдыла. Аланы 59 процентден 
асламысы Шимал Кавказда турист индустрияда  ишлерге хазырдыла. 
Проектни анга Каспийни Дагъыстандагъы жагъа жерлерин, Кавказны  
Минеральные Воды шахарыны, Ставрополь крайны жерлерин, пляжда 
эм бальнеология солууну бирер кесеклерин къошуу бла турист  кла-
стерни жыл узуну ишлерча этерге боллукъду.

                       
Тозурагъан фатарладан - жангылагъа
Волгоградны губернаторуну пресс-службасында айтханларына 

кёре, биринде 28, экинчисинде 36 фатарлары болгъан жашау юйлени 
хайырланыргъа бергендиле. Ол жашау журт-коммунальный мюлкню 
жангыртыуну фондуну ырысхысын хайырланыу бла этилген ишди. 
Юйле бир жылны ичинде  ишленнгендиле. Фатарлада сантехника 
оборудованияла, газ печьле орнатылгъандыла, къабыргъалагъа 
ариу обойла жабышдырылгъандыла, фатарла жылыу системагъа 
къошулгъандыла, ичер эм исси суула бла жалчытылынырча этил-
гендиле. Жангы юйледе жашарыкъла газны,  жылы эм сууукъ сууну 
счётчиклерин сала кюреширик тюйюлдюле – аланы къурулушчула 
орнатхандыла.

Социальный программаны жашауда бардырыуну хайырларындан 
Волгоград областьда жылны ахырына дери 8 минг адам тозурагъан 
юйледен жангы фатарлагъа кёчюрюллюкдюле, 60 минг квадрат метр 
жашау журт хайырланыргъа берилликди. Правительство тозурагъан 
юйледен адамланы кёчюрюуню  программасын 2015 жылгъа дери 
жашауда бардырыр муратлыды.

Грозныйде - бек бийик назы
Грозныйни арасында жангы жылны ёлкасын орнашдырыу бошала 

турады. Шахарны мэриясында айтханларына кёре, Ол Шимал Кавказ-
да бек  бийик ёлка боллукъду. Аны бийиклиги 37,5 метрге жетерикди. 
Ара шахарны властьлары анга  тагъаргъа деп жангы илляулагъа эм 
омакълыкъ затлагъа заказ этгендиле.

Жангы жылны байрамын къурарыкъланы планларына кёре, Гроз-
ныйни майданларында эм орамларында Жангы жыл иллюминация-
ланы орнашдырыу 20-чы декабрьге дери бошаллыкъды. Ара шахарны 
жангы жылгъа жарашдырыуда кёп программалы светодинамика, кёп 
лучлу конструкцияла, электрофейерверкле, светопаннола эм аллай 
кёп затла хайырланырыкъдыла. Ара  орамла –Путин эм Кадыров атлы 
проспектле –юйле, терекле шёндюге дери жангыртылгъандыла, кёп 
тюрсюнлю болгъандыла. Ол орамлада болгъан терекле, архитекту-
ра къурулушла мингле бла саналгъан иллюминация сынжырла бла 
жасалгъандыла.

Тёреде бола келгенича, Жангы жылны аллында кюнде Грозный-
ни баш майданында театрализацияланнган оюнла боллукъдула. 
Шахарны баш ёлкасындан сора да, шахарчыланы эм къонакъланы 
хар районда орнашдырылгъан ариу илляула бла жасалгъан  жашил 
терекле къууандырлыкъдыла.



4 2011 жыл, 7-чи декабрь

Номерге графикге кёре
 19.00 сагъатда къол салынады.  

20.00 сагъатда къол салыннганды 

Тин байлыкъ

                      

Газетни басмагъа КъМР-ни Асламлы 
информация органла жаны бла 

къырал комитетини 
компьютер службасы хазыр этгенди.

Къулийланы Къайсын атлы малкъар къырал драма театр кесини 
кезиулю оюнун кёргюзтеди. 9-чу декабрьде ол А.Айларовну «Къара 
жин» («Африканец») деген комедиясына чакъырады. Анда  бюгюннгю 
жашауубуз  чамны, музыканы, тепсеуню кючлери бла айтылады. 

Спектакльни режиссёр Атмырзаланы Магомет салгъанды, деко-
рацияны художник Баккуланы Владимир жарашдыргъанды. Оюннга 
Мырзаланы Солтан, Тетууланы Анатолий,  Бечелланы Людмила, Мамай-
ланы Фатима, Созайланы Мариям, Таппасханланы Галима, Мызыланы 
Аубекир эм башхала да къатышадыла. 

Оюн 18.00 сагъатда башланырыкъды. 
Сорууу  болгъан бу телефоннга сёлешсин: 47-54-41.

Малкъар профессионал 
музыканы тарыхында анга 
уллу къыйын салгъан  орус 
композиторла да бардыла. 
Аладан бири Сергей Иванович 
Танеевди (1856 – 1915). Аны 
155-жыллыгъына атап, КъМР-
ни Миллет библиотекасында 
кёрмюч ачылгъанды. 

Кесини заманында ол  белгили 
композиторладан бири болгъанды. 
Дагъыда пианист хунери бла да 
айырмалы эди. Чыгъармаларыны 
юслеринден айта, кесаматчыла 
ала терен философия оюмлары, 
усталыкълары бла энчидиле, 
дейдиле. 

Композиторну «Орестея», «Ио-
анн Дамаскин», фортепианогъа 
жазгъан триолары, романслары 
къалгъандыла. Аны музыканы те-
ориясыны юсюнден илму ишлери 
Россейден тышында, Германияда 
да басмаланнгандыла. Москва-
дагъы айтхылыкъ консервато-
рияны профессору, бир къауум 
жыл а аны директору болуп да 
тургъанды. 

Не бла къалгъанды С.И.Танеев 
малкъар профессионал музыканы 
тарыхында уа? Белгилисича, оз-
гъан ёмюрледе Бахсан ауузуна кёп 
алимле, искусствону келечилери, 
альпинистле да келе тургъандыла. 
Ала асламында Орусбийлада тох-
тагъандыла. 

Исмайылны жашы Науруз 
(1863- 1927(28) жылла) аланы 
кёбюсюне жол кёргюзтгенди. 
Москвада болгъан кезиулеринде 
уа ол, орус интеллигенция бла 
шуёхлукъ жюрютюп, С.И.Танеев 
эм П.И.Чайковский бла да таныш-
ханды. Сергей Ивановични закий 
композиторгъа бир къагъытында 
Науруз 1888 жылда Уллу театрда 
аны «Евгений Онегин» деген опе-
расына тынгылагъанын, ол аны 
асыры жаратхандан, артда да 

Бызынгыны орта школуну окъуучулары алгъаракъда Огъары Малкъарда 
бардырылгъан нарт оюнлагъа къатышхандыла. Анда жырлагъандыла, тепсе-
гендиле. Ариу миллет кийимлери бла адамланы сейирсиндиргендиле. Алчы 
болуп, юйлерирне къууанып къайтхан эдиле.

Школ жашау

Нарт оюнла

Театр

Кезиулю комедиягъа чакъырады

КЁРМЮЧ

Орусбийланы 
сыйлы къонагъы

къуру эсгерип тургъанын айтады. 
Сора Пётр Ильични Бахсан ауузуна 
чакъырады. «Сен анда «Онегин-
ни» биринчи кере кёрюп, сейирге 
къалгъан таулу кибик, аланы 
эллеринден, жолоучулукъдан да 
кёп зауукълукъ аллыкъса»,- деп 
жазгъанды. 

Чайковский Танеев бла Мал-
къаргъа келмегенин билебиз. 
Сергей Иванович а ол жол къа-
рачайлыла, малкъарлыла да жа-
шагъан Хасаутда болуп, халкъ 
жырланы, музыканы да жазып 
алгъанды. Наурузну юйюнде халкъ 
музыка инструментле жыйылгъан 
музейи да болгъанды. «О музыке 
горских татар» деген статьясында 
композитор аланы юслеринден 
толу жазгъанды. Халкъ жырланы 
ол Н.П.Тульчинский бла да бирге 
жыйгъанды. Аланы жазмала-
рында « Орусбийланы Наурузну 
дефтеринден алыннганды» деген 
сёзле бардыла. 

Алай бла Сергей Танеев мал-
къар халкъ жырла, макъамла да 
ноталагъа тюшюп басмаланыр 
ючюн, кесини юлюшюн къош-
ханды. Таулу жаш аллай фахмулу 
адамла бла шуёхлукъ жюрюте 
билгени бла да ёхтемленирчады. 

Композиторну андан ары чыгъ-
армачылыгъы бла танышыргъа 
сюйгенле, Миллет библиотекада 
аны музыкасы жазылгъан пластин-
калагъа тынгылап, Танеевни кеси-
ни заманында белгили адамлагъа, 
жууукъларына жазгъан къагъытла 
бла да шагъырей болургъа амал 
табарыкъдыла. Н.Бажановну «Та-
неев», Л.Корабельникованы «Твор-
чество С.И.Танеева», Г.Бернандны 
«Танеев» деген китаплары да 
аны жашау, чыгъармачылыкъ 
жолларындан тынгылы хапар ай-
тырыкъдыла. 

САРАККУЛАНЫ Асият.

Эскиленмеген оюмла

Ашагъан ашыбыз, татыулу 
болгъандан сора да, саулугъ-
убузну къорууларгъа болуш-
хан кёп тюрлю витаминледен 
толу болургъа керегин ба-
рыбыз да билебиз. Болсада 
къыш айлада кесибизни тюр-
лю-тюрлю жукъгъан ауруу-
ладан сакълар мадарланы, 
нек эсе да, эсибизге алмай, 
«кесекле» чархыбызгъа син-
гнгинчи турабыз. 

Аны себепли  бу жол биз 
бир къауум ашарыкъ бла 
шагъырей этейик. Ала, жа-
шау сынаула кёргюзтгеннге 
кёре,  кёп аурууладан къут-
хармасала да, сууукъланы 
аллында вирус кесекледен 
сакъларыкълары ишексизди. 

*  *  *
Хобуста .  Бу жемишни 

ашаргъа сюйген къышда, 
жазда да табаргъа боллукъ-
ду. Тузласагъыз да, аны 
витаминлери  тас болмай 
сакъланадыла. Хобустаны 
броколли деген тюрлюсюн-
де, тинтиулеге кёре, витамин-
ле жемишни бирсилеринден 
эсе кёпдюле. 

Ол санда  бета-каротин бла 
аскорбиновая кислота аслам 
халда бардыла. Броколлини 
юсюне тууралгъан бишлакъ 
къошулса, аны D бла B вита-
минлери кёбейедиле. Андан 
сора да,  хобустада иммуни-
тетге жараулу  глутатионла 
кёп боладыла. 

*  *  * 
Миндаль. Мында рибоф-

лавин, ниацин, пантотеновая 
кислота, пиридоксин, фо-
лацин, Е витаминни сутка 
мардасы уа стаканны экиден 
биринде окъуна бардыла. 
Дагъыда кальций, темир, 
магний, фосфор, калий бла 
да байдыла. 

Была барысы да адамны 
чархына бек керек затла-
дыла, бегирекда адам бир 
къыйынлыкъ сынап, халы бу-
зулгъан кезиуде иммунитети 
осалгъа айланмазча, ашына 
миндальны кёбюрек къошса 
керекди. Кеслерин ашдан 
тыйып, диетада тургъанла  уа 
эслеринде тутсунла – бу бек 
калориялы ашды. 

Кесекледен сакълагъан 
тогъуз ашарыкъ

*  *  * 
Харбыз. Биз билгенлик-

ден, суулу, татлы, къызыуда 
суусапны кесген кёгетди. Ол 
да, хобустача, кючлю анти-
оксиданты – глутатиону - бла 
байды. Ол адамны чархында 
белокланы жангыртыугъа 
болушады, чыдамлы этеди.  

*  *  * 
Бузина (сабалыкъ неда 

къарагъай). Бу эрттеден жю-
рюп келген, саулукъну кюч-
лендирген битимди. Муну 
болушлугъу бла адамла къан 
тамырларын тазалайдыла. 

Лабораторияда бардырыл-
гъан тинтиуледен белгили 
болгъаныча, сабалыкъ грипп 
вирусну кесеклеринден  къа-
ты сакълайды. Алимлени 
оюмларына кёре, ол бу кёгет-
де болгъан антиоксидантла-
ны хайырынданды. Медикле 
чертгеннге кёре, бу тинтиу-
ле лабораториядан тышына 
чыкъмагъандыла, болсада 
ол битимни тамблагъы кюню 
алдады эм аны толу хайырла-
нып башларыкълары хакъды.  

*  *  * 
Будай зыгыт. Будай бюр-

тюкню байлыгъы аны ичин-
ден ёсюп келген зыгытчыгъ-
ындады.  Мында болгъан 
клетчатка, табийгъат белок,  
жауу бек аз болгъан  кислота-
ла, цинк, дагъыда В витамин  
иммунитетни сакъларгъа 
дайым керек бола тургъан 
затладыла. 

Будай зыгытны тюрлю-
тюрлю салатлагъа, дагъыда 
тылыгъа къошаргъа да  бол-
лукъду.   

*  *  * 
Кёк чай. Мында бек кючлю 

антиоксидантла – флавоноид-
ле бла полифенолла барды-
ла. Сууукъ болуп, кесекледен 
ауругъан заманда бу чай бек 
болушады. 

Алай аны кюннге 3-4 кере-
ден кёп ичерге жарамайды. 
Нек дегенде бу дарманлы хан-
сда болгъан бай витаминле 
адамны къанын уютуп, къа-
лыннга айландырадыла. Аны 
тышындан да, бюйрекледе 
оксалат ташла жыйылыргъа 
къоркъуулуду. 

*  *  * 
Устрицала (метекеле). Бы-

ланы кёпле не болгъанларын 
билмейдиле, ёмюрде  ашап 
да кёрмегендиле. Болсада 
устрица цинкден   бек бай 
болгъанын эсигизге салай-
ыкъ. 

Бу микроэлементни жет-
мегени уа, бегирекда эр 
кишини, саулугъуна аманды, 
ол къантулукъ болургъа уллу 
къоркъуу сакъланады. Андан 
сора да, иммунный система-
ны ишлеуюнде цинк дайым 
изленип тургъан микроэле-
ментди, кеси да, жарала-
ны ашландырмай, терк сау 
этеди. 

*  *  * 
Сарымсах. Муну хайыр-

лылыгъын а ким да биле-
ди. Анда  болгъан аллицин 
гриппден бла кесекледен 
сакъланыргъа болушханы 
1973 жылдан бери да белги-
лиди. Алай муну бла бек сакъ 
болургъа керекди. 

Нек дегенде сарымсах тиш 
неда  аны сууу адамны ич 
хантхыларына аслам халда 
тюшсе, химия ожог этерге 
боллукъду. Эзип неда ууакъ 
туурап салатха, аджикагъа 
къошуп ашасанг, ол неден да 
игиди, къоркъуусузду. 

*  *  * 
Шампиньонла  (марал 

жууа). Жууаланы бу тюрлю-
сюнде белокла, аминокисло-
тала, В витамин да кёпдюле. 
Была адамны иммунитетин-
де бола тургъан тюрлениу-
лени тап халда сакълаугъа 
болушадыла. 

Алай андан да сейири уа, 
мында бета-глюканны бол-
гъаныды. Бу углеводну кю-
чюн пенициллин дарман бла 
тенглешдирирге, магъанасы, 
хайыры да андан аз тюйюл-
дю дерге боллукъду. 

Нек дегенде бета-глюкан, 
иммунитетни кючлеп, ви-
руслагъа къажау сюелирге, 
ол угъай, канцерогенлени 
къурутургъа болушады. Ан-
дан сора да, бета-глюкан, 
адамны сюек жиликлери 
къурагъан иммунитет клет-
каланы айнытыугъа да уллу 
себеплик этеди.

Жылдан-жылгъа респу-
бликада автотранспорт кёп 
бола барады. Ол бир жаны 
бла игиди, жашау къолай-
лыкъны кёргюзтеди. Алай 
экинчи жанындан а, ава-
риялада кёп адам ёледи, 
къыяу табады. КъМР-де 
МВД-ны Жолда жюрюуню 
къоркъуусузлугъуну къырал 
инспекциясыны энчи со-
ставы, кече-кюн демей, во-
дительлени, жаяу адамланы 
сакъ болургъа чакъыргъан-
лай турады, терслени та-
быугъа, жууапха тартыугъа 
уллу къыйын салады. 

Жол-патруль службаны 
инспекторлары низамсыз, 
адепсиз водительле адам-
ланы жанларына уллу къор-
къуу салгъанларын кюн 
сайын да кёредиле.  Сёз 
ючюн, ГИБДД тохташдыр-
гъан шартлагъа кёре, 25-чи 
ноябрьде кече 23 сагъат-
дан озуп, Прохладный-Азау 
федеральный жолну 18-чи 
километринде ВАЗ-21213 
автомашинаны водители, 
Бахсан шахардан Прохлад-
ный шахар таба бара, авто-
машинасын элтип терекге 
ургъанды. Шофёр алайда 
окъуна ёлгенди, аны бирге-
сине болгъан эки пассажир 
больницагъа тюшгендиле. 
Водитель, РФ-ни Жолда жю-
рюуню жорукъларыны 10,1-
чи пунктуна бузукълукъ этип, 
автомашинаны тохташды-
рылгъан мардадан эсе терк 
сюргени ачыкъланнганды. 

26-чы ноябрьде кече бе-
линде Нальчикде Шогенцу-
ков орамда жол-транспорт 

авария болгъанды. ВАЗ-
217030 автомашинаны во-
дители, Головко орамдан 
чыгъып, Шогенцуков орам 
бла келе, Балкарская орам-
гъа жетген жерде ГАЗ-22172 
автомашина бла къагъыш-
ханды. Алайда биринчи ав-
томашинада болгъан эки 
адам ёлгенди, экинчиде 
олтургъанладан тёртеулен, 
жаралы болуп, больницагъа 
тюшгендиле. 28-чи, 29-чу 
ноябрьде Майский-Новоива-
новское жолда, Нальчикде 
Киров-Кешоков орамланы 
мюйюшюнде болгъан авари-
ялада да эки адам ёлгенди, 
юч адам жаралы болуп боль-
ницагъа элтилиннгендиле. 

Аллай жарсыулу шартла 
республиканы жолларында 
кюн сайын боладыла. Аны 
юсюнден водительле иги 
сагъыш этерге керекдиле. 
Аланы хаталарындан ненча 
юйюрге жиляу келеди, ырыс-
хы къоранч тюшеди. 

Аны алайлыгъын ангылар-
гъа, андан оюм этерге заман 
болмагъанмыды? Биреуню 
терслигинден тюз адамла 
кёрге кирирге, ёмюрден 
ахыргъа къыяулу болуп къа-
лыргъа керекмидиле? Ичги 
ичип, рульгъа олтургъан 
водитель адам къанына бо-
ялгъан мурдардан башха-
мыды? 

 Аллайлагъа закон бусагъ-
атдан да къаты болса, баш-
хала андан оюм этер эдиле. 
Алай, закондан сора да, 
адамла ол тюрлю терсликге 
башха тюрлю къарайдыла. 
Охо, боллугъу болду, къадар-

дан ким къутулады деп, кёл 
басаргъа кюреше, эсирик 
водительлеге чамланмай-
дыла, аланы хаталарындан 
ёлгенлеге жарсырны оруну-
на мурдарланы жапсарыр, 
алагъа кёл этдирир сёзле 
табадыла.

Жамауатны терслерге 
жакъ басыуу къалмаса, за-
кон бла жууапха тартыу бла 
жукъ эталлыкъ тюйюлсе, ол 
асыры жумушакъды. Мын-
дан бир къауум жыл алгъа 
Тырныауузда къарында-
шымдан туугъан 9-жыллыкъ 
жашны, школдан келе тур-
гъанлай, автомашина бла 
бастыргъан водительни бир 
жууугъу, манга келип, аны 
къалай тутдурдугъуз, деген 
ачы сёзю бюгюн да эсим-
ден кетмейди. Ашагъанын 
кётюралмай, эсирик води-
тель юйюрюбюзге ёмюрлюк 
бушуу бергенди. Кеси уа 
тюгел эки жыл окъуна тут-
макълыкъ сынамай, бюгюн 
бюгече да юйюрю бла жа-
шап турады. 

К ъ М Р - д е  М В Д - н ы 
УГИБДД-сыны жол-патруль 
службасыны энчи составы 
къаллай бир кюреше эсе 
да, жолда жюрюуню жо-
рукъларына сыйынмагъан 
низамсызла табылгъанлай, 
адамланы жанларына къор-
къуу салгъанлай турадыла. 
Жамауат да аллайлагъа 
къажау кюрешге кесини 
юлюшюн къошса, ким биле-
ди, жоллада жарсыулу ишле 
аз болур эселе уа.

ТЕММОЛАНЫ Мухадин. 

Жол

Ракны тинтиуню халкъла аралы 
агентствосу эм Саулукъну сакъ-
лауну битеудуния организациясы 
мобильный телефонла адамны 
чархында огъурсуз кёпчюулени 
айнытыргъа къоркъуулула бол-
гъанларыны юсюнден ачыкъ бый-
ыл биринчи кере айтхандыла.

Сотовый телефонладан чыкъгъан 
электромагнит кючле адамны саулугъ-
уна хата келтиргенлерини юсюнден 
«А и Ф» кёп кере жазгъанды. Эндиге 
дери аллай оюмларын бир-бир алимле 
айтып тургъан эселе, бусагъатда аллай 
къоркъуу, кертиси бла да, болгъанын 
намыслары-сыйлары бийикде болгъан 
халкъла аралы организацияла да тау-
кел билдиредиле. 

 Трепанациягъа (сюекни 
тешген операциягъа) жолда

Электромагнит кючледен жайыл-
гъан таякъла къачан да саулукъгъа 
заран тюшюрген шартлагъа саналып 
келедиле. Кёз аллыбызгъа башын 
микроволновкагъа сугъуп жукълагъан 
адамны келтирейик – аны халы алай 
тап болмазлыгъын ким да ангыларыкъ-
ды. Сёзсюз, мобильник микроволновка 
тюйюлдю, бизни мыйыбызгъа эм чар-
хыбызгъа андан да уллу заран тиеди. 
Телефонну хатасындан къулакъны 
ичиндеги нерва къуралыула эм ве-
стибуляр анализаторла бузуладыла. 
Мобильник бла кёп сёлешиу кёзлени да 
бек бузады. Бир-бир адамла мобиль-
ный телефон бла кюн сайын бир ненча 
сагъатны сёлешедиле. Ол а адамны 
битеулю саулугъуна бек уллу хата этеди.

Интернетде видеоролик барды. Анда 
телефонланы чыгъаргъанла кеслери 
окъуна хапар айтханнга кёре, сотовый 
телефонну башларына жууукъда тутуп, 
ала бир заманда да сёлешмейдиле. 
Гарнитураны (наушниклени) уа хар за-
манда да хайырланадыла. Ала бу затны 
– телефон адамны чархына жууукъда 
турса, саулукъгъа бек уллу хата этгенин 
- бек уста биледиле. Ол роликде па-
циентле айтханлары да барды. Аланы 
кёплери мыйыларында рак ауруулары 
болгъанлары ючюн башларыны сюе-
клерин тешип операция этилгенлерини 
юсюнден айтадыла.

ВОЗ (Всемирная организация здоро-
вья) мобильный телефонланы юсле-
ринден оюмларын официально шён-
дюге дери бир заманда да айтмагъ-
анды, алай дунияны 13 къыралыны 
алимлери да къатышып бардырылгъан 
тинтиулени итоглары басмаланнгандан 
сора уа, мобильниклени хаталыла 
болгъанларына ол да бой салгъанды. 
Башха амалы да жокъ ол организация-
ны – кёп алимле таукел былай дейдиле: 
«Кюн сайын телефон бла битеу да 
жаланда 15 минутну сёлешген адам 
окъуна аурургъа боллукъду рак бла».

Мобильникден чыкъгъан кючлю 
электромагнит толкъунла адамны 
чархында клеткаланы бузадыла. Бир-
бир тинтиучюле айтханнга кёре, ауру-
уну белгилери алай къысха заманны 

сына электромагнит кюч бютюнда кёп 
сингнгенин хар ким да биледи. Сабий 
мыйыны бёлюмлерини асламысын, ол 
санда акъыл жаны бла айныу ючюн 
жууаплы бёлюм да болуп, мобиль-
никни хатасындан бек бузуладыла. 
«Россейде 5-19-жыллыкъ сабийле эм 
жаш адамла 15 миллион тенгли бир 
бардыла, аланы кёп къалмай бары-
сы да, мобильный связьны устрой-
стволарын хайырланадыла, - дейди 
Олег Григорьев, А.И.Бурназян атлы 
Радиобиология эм гигиена жаны бла 
ионизация этилмеген излученияла 
жаны бла Федеральный медицина 
биофизика араны лабораториясыны 
заведующийи. – Мобильный связьны 
хайырланнган сабийле да абаданла 
бла бирге радиочастотный диапазонда 
электромагнитный кючледен заран 
сынаргъа боллукъланы санларына 
киредиле.

Ионизация этмеген излученияладан 
къоруулауну Россейли миллет комите-
ти, 2001 жылдан башлап, мобильный 
связьны сабийлеге хата келтирмезча 
этиуню проблемасын тамамларгъа 
кюрешип келеди.

Бу арт жыллада уа биз этген къор-
къуула, кертиси бла да, болгъанлары 
ачыкъланнганды. Биз бусагъатда был-
лай ишни тамамларгъа кюрешебиз: 
хар мобильный телефоннга жараш-
дырылгъан инструкцияда ол аппарат-
дан жетерик хаталаны кёргюзтюрге, 
«производительлеге уа жаш тёлюню 
мобильный связьны хайырланыргъа 
къызындыргъан рекламаны къойду-
рургъа керекбиз».

  Юлия ГАРМАТИНА.

ДАРМАН БИТИМЛЕ

Саулукъ

Сотовый телефонла хаталыдыла

Кесинги къалай къорууларгъа бол-
лукъса

•Мобильныйни сабийлеге бермез-
ге кюрешигиз. Кесигиз а аны бла не 
къадар аз сёлешигиз неда SMS-лени 
хайырланыгъыз.

•Мобильный бла угъай, шахар теле-
фон бла сёлешигиз.

•Телефонну хуржунугъузда айлан-
дырмагъыз – сумкагъызда, чархыгъ-
ыздан узакъда жюрютюгюз.

•Гудок бирси жанына жетгинчи эм 

ичинде сезилмейдиле, 15-20 жыл 
озгъандан сора  къыйналып башлайды 
адам. 2220-чы жылгъа башларында 
кёпчюуле болгъан адамла 20 кереге 
кёбейирикдиле.

Сабийлеге бютюнда 
осалды

Абадан тёлю къуралып бошалгъан 
мыйысын буза эсе, сабийлени ишлери 
уа бютюнда жарсыулуду. Бюгюнлюкде 
мобильниги болмагъан сабий хазна 
табылырыкъ тюйюлдю. Алай аны 
башында мыйысы алыкъа къуралып 
бошамагъанды, абадан адамныкъы 
бла тенглешдиргенде, тышындан за-
ранлы затла сабий акъылны бютюнда 
тынч эм бек бузадыла. Сабийни мыйы-

абонент сёлешип тебирегинчи, теле-
фонну башыгъызгъа жууукъ элтме-
гиз – ол заманда бютюнда уллу хата 
тюшеди. 

•Жукълагъан, солугъан заманыгъ-
ызда телефонну кесигизге жууукъда 
къоймагъыз. Ол сизден бек азында 1,5 
метр арлакъда турса игиди.

•Наушниклени, бирда болмаса да, 
темир жипсиз гарнитураны (блютузну) 
хайырланыгъыз, телефонну башыгъ-
ызгъа жууукъ тутмаз ючюн.

Нарт таурухлагъа, элберлеге, бу-

руннгулу жырлагъа  тынгыласанг,  

нечик байды тилибиз, халкъыбыз-

ны тин дуниясы деп, сейир этесе, 

къууанаса, ёхтемленесе. Ала санга 

асыры багъалы болгъандан - кёп  

болмай тюбеген, кёрген окъуна 

сунарыкъса. Нарт сёз бурун за-

манда къурашдырылгъанлыкъгъа, 

бюгюннгю жашауубузгъа да асы-

ры тап келишгенден, халкъ ауузун-

дан кетмейди. Сёз ючюн, «Аман 

адам – эл бузар, иги адам- эл 

къурар», «Къарагъанны марагъан 

озар», «Ауузу- балта, къолу-хата» 

дегенча. 

Жазма болмагъан жерде была 

къалай да сакъланнган болурла? 

Аууздан-ауузгъа айтыла, тёлю-

ден – тёлюге кёче, эр кишиле 

ныгъышлада, тойлада, къошлада 

айтхандыла. Тиширыула бирге 

жыйылсала: чепкен сокъгъанда, 

кийиз ургъанда, тойлада, кюн 

тууушлада бир бирлеринден эшит-

гендиле. Ким кёп нарт сёз, элбер 

айтырыкъды  деп, эришгендиле.

Бюгюннгю кюмюшсакъал тама-

таларыбыз сабий заманларында 

эшитгенлерин эслеринде тутады-

ла. Герпегежчи Кючмезланы Ха-

дижат бизге аслам нарт сёз айтхан 

эди. Аланы да, иги кесек сагъыш 

этип, эсине тюшюрюп угъай, тюз 

да назму окъугъанча, сууча бар-

дырып. Аладан бир къаууму бла 

сизни таныш этерге сюеме:

Аман ит-юрюучю, тели киши – 
кюлюучю.
Эл ауузу – элек, анга тынгылагъ-

ан – халек.
Табанласа-тай озар, табаны къыз-

са – ат озар.
Жангы айныгъан жан алыр, эски 

айныгъан эс алыр.
Къолу уллу-асыу, аягъы уллу-

жарсыу.
Огъурсуз огъурлулукъгъа тюбе-

мез. 
Сюзюклю сууну тюбю къурт.
Къалгъан ишге къар жауар.
Ана жууукълукъдан алма ийис 

урур.
Ариулукъ-кёзден, къашдан, су-

байлыкъ –чачдан, башдан.
Жаш эркеси-бёрю болур, къыз 

эркеси-тели болур.
Агъач уста юйсюз къалыр.
Жарлы жарлылыгъын билсе, 

байдан бай болур.
Аман къатын эрине жибек аудан 

кёрюнюр.
Къайын къыйналмаса-келин 

келмез.
Иш къылыгъын билмеген, ит 

ылыгъын сынар.
Анасындан къызы озгъан, ханту-

сунда тузу озгъан.
Бир аман адам эл бузар, бир иги 

адам эл къурар.
Къыз акъыллы- башха къарайды, 

къыз телиси-жашха къарайды.
Аманны тукъумуна къарама, иги-

ни тукъумун сурама.
Ауузу-балта, сёзю-хата.
Аман къатын къонакъ келсе, си-

бирткини алыр.
Эл сюрюлмей-эр танылмаз.
Къазанда къайнагъанны чолпу 

билир.
Шайтан элге –жин жолгъа.
Кюч- бир жыгъар, акъыл- минг 

жыгъар.
Была Хадижат айтхан нарт сёз-

ледиле. Сиз а элбер, нарт сёз 

билемисиз?

Басмагъа ОСМАНЛАНЫ  

Хыйса хазырлагъанды.


